
çərçivəsində Azərbaycan Respublikasının Prezidenti İlham Əliyev Heydər 

Əliyev Mərkəzinin açılışında iştirak etmişdir) // Azərbaycan. - 2013. - 4 may. - № 

46. Azərbaycan Prezidenti İlham Əliyevin Sumqayıt şəhərinə səfəri: Sumqayıtdakı 

Cümə məscidində əsaslı təmirdən sonra yaradılan şəraitlə tanışlıq: (Mayın 3-də 

Azərbaycan Prezidenti İlham Əliyev Sumqayıtdakı Cümə məscidində əsaslı 

təmirdən sonra yaradılan şəraitlə tanış olmuşdur) // Azərbaycan. - 2013. - 4 may. 

47. Azərbaycan Prezidenti İlham Əliyevin Sumqayıt şəhərinə səfəri: Prezident 

İlham Əliyev Sumqayıtdakı Bayraq Meydanında yaradılan şəraitlə tanış 

olmuşdur (3 may 2013-cü il) // Azərbaycan. - 2013. - 4 may. - № 95. - S. 2. 
 

48. Azərbaycan Prezidenti İlham Əliyevin Sumqayıt şəhərinə səfəri: Vətəndaşlara 
Xidmət və Sosial İnnovasiyalar üzrə Dövlət Agentliyinin Sumqayıt "ASAN 
xidmət" mərkəzi açılmışdır (Mayın 3-də Azərbaycan Respublikasının Prezidenti 
İlham Əliyev Vətəndaşlara Xidmət və Sosial İnnovasiyalar üzrə Dövlət 
Agentliyinin Sumqayıt "ASAN xidmət" mərkəzinin açılışında iştirak etmişdir) // 

"Gilan" Tekstil Parkı açılmışdır (Mayın 3-də Azərbaycan Prezidenti İlham Əliyev 
açılışda iştirak etmişdir) // Azərbaycan. - 2013. - 4 may. - № 95. - S. 3. 

 

50. Məlikov, Qüdrət. Heydər Əliyevin Sumqayıta diqqəti, qayğısı və arzularının bəhrəsi 
/ Q. Məlikov // Sumqayıt. - 2013. - 4 may. - № 22-23. - S. 4-5. 

 

51. Quliyev, Sübhan. Dahi şəxsiyyət, xalqın adət-ənənələrinin və mənəvi dəyərlərinin 

keşikçisi / S. Quliyev // Sumqayıt. - 2013. - 4 may. - № 22-23. - S. 6. - Sumqayıt 

Şəhər Ağsaqqallar Şurasının təşəbbüsü ilə şura üzvlərinin və şəhərin bir sıra gənclər 

təşkilatları təmsilçilərinin Heydər Əliyevin 90 illik yubileyinə həsr olunmuş görüşü 

keçirilmişdir. 

52. Məlikov, Qüdrət. Böyük ömrün səhifələri / Q. Məlikov // Sumqayıt. - 2013. - 8 may. - 
№ 24-25. - S. 1-2. - Mayın 6-da Sumqayıt Şəhər Musiqili Dram Teatrında şəhər 
ictimaiyyəti nümayəndələrinin iştirakı ilə Heydər Əliyevin 90 illik yubileyinə həsr 

53. Quliyev, Sübhan. Məktəblilərin hərbi paradı / S. Quliyev // Sumqayıt. - 2013. - 8 
may. - № 24-25. - S. 2. - Mayın 7-də Sumqayıt şəhərində Ulu öndərin abidəsi 
qarşısında keçirilmiş parad haqqında. 

 

54. Muğanlı, Qüdrət. Doxsanı ötürdün, yüzə nə qaldı... / Q. Muğanlı // Sumqayıt. - 

2013. - 8 may. - № 24-25. - S. 7. - Sumqayıtda yaşayan II Dünya müharibəsi 

2013. - 1 iyun. - № 29. - S. 1. - Sumqayıt şəhərində yerləşən "Heydər Əliyev 
Mərkəzi" önündə keçirilmiş tədbir haqqında. 

 

57. Məlikov, Qüdrət. YAP Sumqayıt Şəhər Təşkilatının konfransı / Q. Məlikov // 
Sumqayıt. - 2013. - 1 iyun. - № 29. - S. 2. - Tədbirdə ötən konfransdan sonra 
görülmüş işlər və qarşıda duran vəzifələr ətraflı təhlil olunmuşdur. 

 

58. Quliyeva, Sevinc. "Bələdiyyə kuboku" uğrunda futbol yarışlarına start verildi / S. 
Quliyeva // Sumqayıt. - 2013. - 22 iyun. - № 33. - S. 4. - "Sumqayıt Bələdiyyəsi 
kuboku" uğrunda yarışların 8-ci turniri 15 iyun-Milli Qurtuluş gününə və Ulu Öndər 
Heydər Əliyevin 90 illik yubileyinə həsr olunmuşdur. 

 

59. Həvəskar velosipedçilərin 3-cü şəhər yarışı // Sumqayıt. - 2013. - 29 iyun. - № 

34. - S. 2. - İyunun 25-də ümummilli lider Heydər Əliyevin abidəsinin önündə 

velosiped idman növü üzrə həvəskarlar arasında 3-cü şəhər yarışına start verildi. 

              
                                                     ***** 

 
60. Президент Латвии Андрис Берзиньш побывал в Сумгайытском 

технологическом парке // Бакинский рабочий. - 2013. - 26 апреля. - № 74. - C. 
3. 

 

61. Поездка Президента Азербайджана Ильхама Алиева в город Сумгайыт : 

TƏRƏQQİ VƏ YÜKSƏLİŞ ÜNVANI SUMQAYIT 
Dünyada inkişaf etmiş dövlətlərin tarixi təcrübəsi  sübut edir ki, iqtisadiyyatın 

sabit tempini qorumaq  üçün regional inkişafda tarazlılığın, məşğulluq  ənənələrinin 
saxlanması vacib şərtlərdəndir. Azərbaycan Prezidenti İlham Əliyevin iqtisadi 
siyasətində regional inkişaf məsələlərinə xüsusi diqqət yetirilməsi, bölgələrin 
tərəqqisinə yönəlmiş dövlət proqramlarının, fərman və sərəncamların imzalanması da 
məhz bu reallığa  əsaslanmışdır. 

Təkcə paytaxt deyil, respublikanın bütün şəhər və rayonlarının inkişafına verilən 
dəstək regionların həyatında keyfiyyətcə yeni mərhələ açmışdır. Regional inkişafdakı 
kəskin fərqin aradan qaldırılması, yerlərdə sosial-infrastruktur layihələrinin həyata 
keçirilməsi, sahibkarlığa geniş meydan verilməsi, yaşanan tərəqqinin bütün regionlar 
üzrə proporsional qaydada paylanması və ölkə vətəndaşlarının həyatında öz əksini 
tapması nəticə etibarı ilə Azərbaycanı daha qüdrətli dövlətə çevirmişdir. 

Ölkəmizin iqtisadi tərəqqisində rolunu davamlı şəkildə artıran, əhəmiyyətli 
proseslərdə özünəməxsus rol oynayan şəhərlərdən biri də Sumqayıtdır. 

Respublika iqtisadiyyatında xüsusi çəkiyə malik olan Sumqayıt  Azərbaycanın 
günbəgün yeniləşən simasını özündə əks etdirməklə yanaşı, sosial-iqtisadi sahədə 
qazanılan nailiyyətlərin miqyasını davamlı olaraq genişləndirir. Son illərin inkişafı 
Sumqayıtın simasında aydın müşahidə olunur. Xariqələr diyarına çevrilən və gözəl, 
əzəmətli görkəmini yenidən bərpa edən, həyata keçirilən abadlıq-quruculuq işləri 
nəticəsində dünyanın ən gözəl şəhərləri sırasında yer alan  Sumqayıt  eyni zamanda 
sürətli inkişafın əsas ünvanlarından biridir. Bu gün Sumqayıt ölkənin ən böyük 
şəhərlərindən biri olaraq Azərbaycan Prezidenti İlham Əliyevin rəhbərliyi altında 
respublikada yüksək dinamizmə əsaslanan tərəqqi və yüksəlişin əsas ünvanlarından 
birinə çevrilib. 

Azərbaycanın əsas sənaye mərkəzi olan Sumqayıtın qısa zaman kəsiyində həm 
də geniş  quruculuq məkanına çevrilməsinin ən ümdə səbəblərindən biri ölkəmizin 
bütün bölgələri kimi, bu şəhərə də Prezident İlham Əliyev tərəfindən xüsusi diqqət və 
qayğının göstərilməsidir. Digər tərəfdən, müxtəlif sferalar, o cümlədən regionların 
inkişafına  dair dövlət başçısı tərəfindən təsdiq edilən müvafiq proqramlar da 
Sumqayıtın tərəqqisinin kompleks xarakter daşımasına, o cümlədən infrastruktur 
sahələrinin bərpası və genişləndirilməsinə, yeni istehsal və emal müəssisələrinin, 
sosial-mədəni obyektlərin yaradılmasına, bununla da əhalinin həyat tərzinin təmin 
olunmasına müstəsna töhfələr verib və verməkdədir. Qeyd edilənlər öz növbəsində  
belə bir mühüm məqamın təsdiqi kimi çıxış edir ki,  ölkəmizdə həyata keçirilən iqtisadi 
siyasətin mahiyyətində duran əsas məqam xalqın sosial rifahının daha da 
yaxşılaşdırılması fonunda Azərbaycanın qüdrətli bir ölkəyə çevrilməsinə  nail olmaqdır. 
Sumqayıtın inkişaf prosesi sürətli proqram əsasında aparılır. Ölkə başçısının  
təşəbbüsü ilə burada bu gün bəlkə də bütün postsovet məkanında yeganə struktur 
göstəricilərinə əsaslanan sənaye parkı yaradılmışdır. Bakının  müəssisələrinin bir 
hissəsi Sumqayıta köçürülür. Bu proses kortəbii qaydada deyil, müasir standartlara 
uyğun aparılır. Bunlar əvvəlkindən fərqli, yüksək texnologiyalara əsaslanan 
istehsalatlardır. Sumqayıt Texnologiyalar Parkı artıq təkcə respublikanın yox, 
Avropanın önəm verdiyi sənaye terminalına çevrilməkdədir. Bu məqamla bağlı 
Sumqayıt Şəhər İcra Hakimiyyətinin başçısı Eldar Əzizov  bildirir: "Ölkə rəhbəri 
tərəfindən əsas konseptual xətt çox dəqiq müəyyən edilmişdir: Sumqayıt mühüm 
sənaye mərkəzi olmalıdır. Cənab Prezidentin təşəbbüsü ilə burada yaradılan Sumqayıt 
Texnologiyalar Parkının  bəlkə də bu gün bütün post-sovet məkanında analoqu yoxdur. 
Kimya texnologiyalar və yüksək texnologiyalar parkları yaradılır,  yeni müəssisələr 
tikilir. Bakı müəssisələrinin bir hissəsi Sumqayıta köçürülür. Bu müəssisələr yüksək 
texnologiyalara əsaslanan istehsalatlardır. Burada artıq uyğun ixtisaslara malik insanlar 
işləyə biləcəklər. Buna görə də dövlət başçısının tapşırığına əsasən burada müvafiq 

texniki peşə məktəbləri açılır. Bu gün Sumqayıtda müvafiq infrastruktur obyektləri 
yaradılır, yeni iş yerləri açılır. Sənaye limanının tikintisi planlaşdırılır. Bütün bunlar 
göstərir ki şəhərin əhalisi sürətlə artacaqdır. Ötən il əhali hər ay 650-700 nəfər artıb. 
Sözsüz ki, burada miqrasiyanın əhəmiyyəti böyükdür. 

Dövlət başçısı şəhərsalma və abadlaşdırma baxımından tezliklə Bakı 
standartlarına yaxınlaşmağı qarşımıza bir vəzifə kimi qoymuşdur. Məramımız 
Sumqayıtı modern, müasir, zövqlü şəhərə çevirməkdir. Bu gün şəhərin küçə və 
meydanlarında, bütün parklarında əsaslı yenidənqurma işləri aparılır, şəhərin giriş 
hissəsi, binaların fasadları yenilənir, müasirləşir, bir sıra başqa işlər görülür. 
Mikrorayonlarda və məhəllələrdə  xüsusi proqram üzrə abadlıq işləri aparılır. 
  Paytaxtımız bu gün yüksəlişin və quruculuğun ölkə miqyasında əsas meyarıdır. 
Ölkəmizin şəhər və rayonlarında  Bakının müəyyən elementlərini tətbiq edirlər. Bizim 
qarşımızda dayanan əsas məsələ Sumqayıtı bütünlüklə paytaxtın inkişaf tempinə 
uyğunlaşdırmaqdır. Ölkə rəhbərinin qarşımızda müəyyənləşdirdiyi vəzifələrin kompleks 
mahiyyəti məhz budur. Cənab Prezident həddən artıq məşğul olduğuna baxmayaraq, 
bu prosesə, mən belə deyərdim, həm intellektual, həm də praktiki baxımdan rəhbərlik 
edir." 

Ölkə başçısının tapşırığına əsasən, şəhərdə müvafiq texniki peşə məktəbləri 
fəaliyyət göstərir. Yeni istehsal qaydalarını mənimsəyən gənclər tezliklə həmin 
müəssisələrdə müvafiq peşələrdə çalışacaqlar. Maliyyə böhranı ilə üzləşən 
dünyamızda belə proseslərin  sürətlənməsi düzgün iqtisadi proqnozlara əsaslandığı 
üçün ölkəmiz ildən-ilə digər dövlətlər üçün etalon inkişaf göstəricisinə çevrilmişdir. 

Təbii ki, bütün bunlar nəticə etibarı ilə Sumqayıtın həm əhalinin say tərkibi, həm 
də inzibati-ərazi vahidi olaraq sürətlə böyüməsinə rəvac verən əsas faktorlardandır. Bu 
gün Sumqayıtda əhalinin sayı da durmadan artır. Bakının bir addımlığında yerləşən 
şəhər ərazi baxımından münasib xarakter daşıyır. Artıq Sumqayıt bütün standartlar 
baxımından Bakıya o qədər yaxınlaşıb ki, onları biri-birindən ayırmaq belə çətinləşib. 
Əgər əvvəllər sumqayıtlıların böyük hissəsi işləməyə Bakıya üz tuturdularsa, bu 
baxımdan da tarazlıq bərabərləşməkdədir. Səbəbi yoxlamaq o qədər də çətin deyil. 
Səhər Sumqayıtdan Bakıya yola salınan avtobusların hamısı həmin əhali tutumu ilə də 
geri qayıdır. Buna səbəb yaradılan yeni müəssisəsələr, ticarət obyektlərində 
çalışanların bir hissəsinin paytaxtda yaşamasıdır.  

XX əsrin simvol şəhərləri olan Sumqayıt bu gün inkişafının yüksək mərhələsini 
yaşayır. İki il öncə şəhəri tərk edərək yenidən Sumqayıta qayıdan hər kəs bəlkə də onu 
tanımaz. Bu gün şəhərin elə bir küçəsi, elə mikrorayon - məhəlləsi yoxdur ki, orada 
yeniliklərə imza atılmasın, hansısa layihələr həyata keçirilməsin. Nəzərə çarpan bu 
göstəriciləri faktlarla açıqlayaq. 

Azərbaycanı dünya miqyasında fərqləndirən əsas xüsusiyyətlərdən biri yüksək 
tolerantlıq, dini dözümlülük mühitinin mövcudluğudur. Ölkə başçısının Sumqayıta səfəri 
zamanı şəhər dindarları Cümə məscidinin yenidənqurulması üçün Prezident İlham 
Əliyevə müraciət etdilər. Azərbaycan Prezidentinin tapşırığına əsasən Sumqayıt Cümə 
məscidində başlanan təmir işləri sona çatmaq üzrədir. Ümumiyyətlə, məsciddə görülən 
işlər birbaşa ölkə başçısının təklif və tövsiyələri əsasında aparılıb. Belə ki, məscidin 
yanında 34 metrlik minarənin ucaldılması artıq sona çatıb. Minarədə hazırda son 
tamamlama işləri görülməkdədir. Məscidin giriş qapısı Şərq memarlığı üslubunda 
xüsusi daşlarla bəzədilmiş, içəridə islam qaydalarına uyğun bəzək işləri görülüb. 
Məscidin havalanma sistemlərinin quraşdırılması da sona çatmaq üzrədir. Hazırda 
məscidin ətrafında yaşıllaşdırma işləri aparılır. Burada müxtəlif növ ağac və bəzək 
kolları əkilir. Ziyarətgaha gedən yollar asfaltlanaraq standart qaydalara uyğunlaşdırılır. 
Ziyarətə gələnlərə normal şəraitin yaradılması üçün yolları bir qədər genişlənmiş, ətrafı 
xüsusi daşlarla bəzədilmişdir. 

Hazırda işin ən qızğın aparıldığı yer şəhərin girəcəyidir desək, səhv etmərik.  
Burada həm Bakı, həm də Şimal istiqamətində həyata keçirilən abadlıq işlərinə daha 
ciddi yanaşılır. Əvvəla bura şəhərin girəcəyidir, daha sonra paytaxta gedən yolun 
üstüdür. Şəhərin girəcəyindən mərkəzə doğru da təmir işləri davam etdirilir. Ətrafda 
aparılan abadlıq işləriylə yanaşı uzun müddət təmirsiz qalmış simvolda da 
yenidənqurma aparılıb. Daha keyfiyyətli materiallarla formasını saxlamaqla təmir edilən 
həmin simvol-göstərici tam şəkildə təmir edilmişdir. Şəhər girəcəyində xüsusi hasar 
çəkilmişdir. Ətrafda işıqlandırma işləri davam etdirilməkdədir. 

Bu gün şəhərdə həyata keçirilən layihələrdən biri də Sumqayıtda nümunəvi 
məhəllələrin yaradılmasıdır. İki il öncə yığıncaqların birində qərara alındı ki, nümunəvi 
məhəllələr yaradılsın. Başqa təkliflər kimi bu təşəbbüs diqqətdən kənarda qalmadı və 
nümunəvi məhəllələrin yaradılmasına başlanıldı. Artıq şəhərdə əhalinin sıxlıq təşkil 
etdiyi yaşayış massivlərində sayca 7 müvafiq infrastruktura malik belə məhəllələr 
yaradılaraq şəhər sakinlərinin ixtiyarına verilmişdir. Bu məhəllələrdə bir vaxt tikilən 
qarajlar, necə gəldi sakinlər tərəfindən qanunsuz şəkildə zəbt edilən torpaq sahələri 
təmizlənərək əhalinin istirahəti üçün lazım olan qurğularla əvəzlənmişdir. Həmin 
məhəllələrdə süni örtüklü idman meydançaları, xeyir-şər evləri, sakinlərin istirahəti 
üçün çardaqlar, uşaqlar üçün guşələr, yumşaq ev əşyalarının yuyulub 
qurudulmasından ötrü ətrafı bağlı yerlər yaradılmışdır. Nümunəvi məhəllələrin ətrafına 
yeni ağaclar əkilmiş, əraziyə asfalt döşənmiş, oturacaqlar düzülmüşdür. 

Cənab Prezident həm  zəngin zövqə malikdir, həm də şəhərsalma prosesində  
mükəmməl təşkilatçı və istiqamətvericidir - deyə  Eldar Əzizov söhbətinə davam edir. - 
Mən hərdən düşünürəm ki, Prezident həm də çox mahir memardır. Çünki hər hansı bir 
layihəyə nəzər salarkən hökmən yeni təkliflərini verir, bizim müəyyən hallarda nəzərə 
almadığımız ən xırda detallar barədə tövsiyələri olur. Ən əsası isə hər bir işi yüksək 
zövqlə, müasir standartlara uyğun tərzdə həyata keçirməyimizi istəyir. Bu cür 
tələbkarlıq istər-istəməz hər bir məmurun məsuliyyətini daha da artırır. Çünki hesabat 
verəcəyin və görəcəyin işi təhvil alacaq insan məhz cənab İlham Əliyevdir. Cənab 
Prezident hər zaman məmurlara insanlara yaxın olmağı, onların problemlərini öz 
problemimiz kimi qəbul etməyi tapşırır. Sumqayıtda ölkə başçısının tövsiyə və 
tapşırıqlarına uyğun olaraq açıq mikrofon görüşləri keçirilir. Belə görüşlər zamanı 
minlərlə, bəzən on minlərlə insan toplaşır. Həm də belə görüşləri reqlamentləşdirmək 
mümkün deyil. Sakinlərlə görüşə bütün şəhər rəhbərliyi, müvafiq strukturların rəhbərləri 
gəlir. İnsanlar sərbəst şəkildə öz problemlərini qaldırır, hansısa strukturun rəhbərini 
tənqid edir, hansınısa tərifləyir, öz təkliflərini verirlər. Belə tədbirlər öz növbəsində 
məmurların məsuliyyətini daha da artırır. 

Ötən ilin sonlarında nümunəvi məhəllələrdən biri Sumqayıtın şimal istiqamətində 
sonuncu ərazi vahidlərindən sayılan Şirvan qəsəbəsində yaradılıb. Bir müddət əvvəl 
sakinlər qəsəbələrinin abadlaşdırılması məqsədilə əlaqədar təşkilatlara müraciət 
etmişdilər. Onların arzuları nəzərə alınaraq abadlıq və yenidənqurma işlərinə  start 
verildi. Az bir zaman kəsiyində burada xeyli iş görüldü. Artıq qəsəbənin girəcəyində 
yaraşıqlı idman meydançası inşa edilmişdir. Həmin ərazidə xeyli ağac əkilmiş, əhalinin 
istirahəti üçün oturacaqlar quraşdırılmışdır. Sakinlərin asudə vaxtının səmərəli təşkilinə, 
gənclərin xoşagəlməz vərdişlərdən yayındırılmasına xidmət edən belə istirahət parkları 
az bir zamanda əhalinin həm gəzinti guşəsinə, həm də münasibətlərin paylaşması 
mərkəzinə çevrilib. Qəsəbənin ara yolları da daxil olmaqla küçələrə  asfalt döşənmiş, 
piyadalar üçün səkilər çəkilmişdir. Səkilərin kənarına müxtəlif növdə ağaclar əkilmiş, 
onların ətrafına bəzək kolları basdırılmışdır. 

Son illər Sumqayıtda aparılan işlər siyahısında yol infrastrukturu xüsusi yer tutur. 
Şəhərin küçələrində təmir işləri aparılmış və demək olar ki, əsas yollara asfalt 
döşənmişdir. Ötən əsrin ortalarında salınan Sumqayıtın yol infrastrukturu artıq müasir 
tələbata cavab verir. Yəni burada küçə və yollar enli, yaşayış binaları ilə ara məsafələr 

qədərincədir. Bu baxımdan yağışlı-qarlı günlərdə suların göllənməsi problemi olmur. 
Hazırda şəhərin bir çox küçələrində aparılan qazıntı işləri ilə bağlı təmir davam 
etdirilməkdədir. 

Şəhər əhalisinin dinamik artımı təbii olaraq yaşayış evlərinə tələbatın artmasına 
səbəb olur. Bu mənada Sumqayıtda yeni yaşayış binalarının inşası, əvvəl mövcud 
olanlarda modernləşmə işlərinin həyata keçirilməsi ilə bağlı görülən işlərin miqyası 
daha da genişlənib. Şəhərin demək olar bütün əsas prospekt, küçə və məhəllələrində 
quruculuq, təmir-tikinti işləri aparılır və onların çoxunda bu proses başa çatıb. Bu gün 
şəhərin elə bir yeri tapılmaz ki, orada təmir-tikinti işlərinin nəticəsi özünü büruzə 
verməsin. 

Sumqayıtda təmir-tikinti işləri xüsusi plan əsasında aparılır. Təxmini 
hesablamalar göstərir ki. Sumqayıtın yaxın bir neçə ildə əhalisinin sayı 700 mini 
keçəcək. Bu səbəbdən şəhərdə infrastruktur obyektlərinin inşası prosesində bu məqam 
öncədən nəzərə alınır.  İndi Sumqayıtın infrastrukturu elə formada qurulur ki, əhalinin 
sayının artması fonunda yaxın on il ərzində heç bir problem yaranmasın. Şəhərin bir 
neçə məhəlləsində yaşayış binaları artıq müasir standartlara cavab vermədiyi üçün 
tezliklə həmin ərazidə yeni şəhərciyin salınması nəzərdə tutulub. "Yeni Sumqayıt" 
adlandırılacaq şəhərcik gələcəkdə əhalinin mənzil probleminin həllində müstəsna rol 
oynayacaqdır. 

Şəhərin Heydər Əliyev, Koroğlu prospektlərində, Sülh, N.Nərimanov küçələrində 
mövcud tikililər, yaşayış binaları yenidən qurulub. Küçələrə  ağ mərmərdən səki daşları 
düzülüb. Ətrafdakı binaların hamısının dam örtükləri və fasad hissələri tam yenilənib. 
Ölkənin ikinci böyük yaşayış məskəni Sumqayıtda şəhərin estetik baxımdan görkəminə 
xələl gətirən bütün iaşə obyektləri, sıxlıq yaradan köşkləri yığışdırılıb. Hazırda həmin 
obyektlərin yerində yaraşıqlı, xüsusi zövqlə hazırlanmış və şəhərə gözəllik verən 
dükanlar, ofislər düzənlənmişdir.    

Bu gün Sumqayıtın  bütün parklarında əsaslı yenidənqurma işləri aparılır.  
Nəsimi adına mədəniyyət və istirahət parkının bir hissəsi artıq sakinlərin ixtiyarına 
verilib. Ümumiyyətlə bəzi şəhərlərin sakinləri kimi sumqayıtlılar da axşamüstü mavi 
Xəzərin sahilində gəzməyə çıxmağa üstünlük verirlər. Parkın digər hissələrində də 
təmir işləri davam etdirilməkdədir. 
  Dekabr ayında Sumqayıta səfər edən ölkə başçısı Nəsimi adına mədəniyyət və 
istirahət parkında olmuş, görülən işlərlə tanışlıqdan sonra əlaqədar təşkilatlara öz 
tövsiyə və tapşırıqlarını vermişdir. 

Heydər Əliyev parkının bir hissəsində də təmir yekunlaşıb və sakinlərin ixtiyarına 
verilib. Parkın girəcəyində piramida tipli estakadalar quraşdırılmışdır və orada 
ümummilli lider Heydər Əliyevin həyatının müxtəlif anlarını əks etdirən foto-şəkillər 
yerləşdirilib. Girişə gözəllik verən ikinci bir yenilik 8 metr hündürlükdə ucaldılan saat 
qülləsidir. Milli ornamentlərlə bəzədilən pakrda istirahət meydançası və fəvvarələr 
quraşdırılıb. Burada həmçinin yaşıllıq zolaqları salınıb, attraksionlar uşaqların ixtiyarına 
verilib. Müasir işıqlandırma sistemi bu parkı digərlərindən fərqləndirən cəhətlərdəndir. 
Yeni dizaynda oturacaqlar, tanet döşəmələr işin zövqlə aparılmasından xəbər verir. 
Onu da qeyd edək ki, hazırda parkın ikinci hissəsində qızğın iş gedir və bəzi təmir işləri 
sona çatmaqdadır. 

Bakı - Quba magistral yoldan Sumqayıt istiqamətinə gələn hər kəs bu şəhərdə 
baş verən dəyişikliklərlə qarşılaşır. Hər iki tərəfdən təbii yaşıllıqlara qərq olan yolun 
ətrafında sıra ilə cərgələnən hasarın işıqlandırılması insanı valeh edir. Axşamlar işıq 
selinə qərq olan Sumqayıt isə bir başqa aləmdi. 
Ötən ilin uğurlu yekunlarından biri də Sumqayıtın vizit kartına çevriləcək yeni bir ünvan 
- Bayraq meydanının istifadəyə verilməsidir. Şəhər icra hakimiyyətinin inzibati binasının 
qarşısında salınan bu möhtəşəm meydan tamamilə yeni görkəmdə sumqayıtlıların 
ixtiyarına verilmişdir. Xüsusi daşlar döşənmiş həmin ərazidə yaşıllaşdırma işləri 

görülmüş, ətrafda işıqlandırma sistemləri müasir qaydada yenilənmişdir. 18 min 
kvadratmetr ərazidə yerləşən meydanda polad dirəklər üzərində 70 metr yüksəklikdə 
dalğalanan bayrağımız kənardan ona baxan hər kəsin qəlbində əzəmət və qürur hissi 
doğurur. Meydanın icra hakimiyyəti aparatının qarşısında yerləşməsi onun mövqe və 
nüfuzunu gücləndirən amillərdəndir. Onu da bildirək ki, 60-dan artıq yaşı olmasına 
baxmayaraq Sumqayıtda belə bir meydan yox idi. Son illər şəhərdə həyata keçirilən 
abadlıq-quruculuq işlərinin tərkib hissəsi kimi Bayraq meydanının yaradılması ön plana 
çəkildi. Müəyyən zaman kəsiyində şəhərdə belə əzəmətli bir meydan istifadəyə verildi. 
Sumqayıtlılar üçün mühüm hadisə olan meydanın açılışında şəhər əhalisinin böyük 
hissəsi iştirak etmiş, hazırda günün bütün çağlarında həmin ərazi əhalinin ziyarət 
yerinə çevrilmişdir. 

Regionların inkişafına dair icrası uğurla davam etdirilən ikinci Dövlət Proqramı 
kontekstində Sumqayıtda sürətli yüksəlişin yeni əsasları yaradılıb və bu proses özünün 
kifayət qədər müvəffəqiyyətli mərhələsini yaşamaqdadır. Bu gün Sumqayıtın mövcud 
potensialından daha səmərəli istifadə etməklə burada ilk növbədə müxtəlif profilli 
sənaye sahələrinin inkişafı sürətləndirilir. Bu islahatlar  sahibkarlara lazımi dəstəklə 
müşahidə olunur. Sumqayıtın müasir infrastruktur təminatının yaxşılaşdırılması, 
mövcud obyektlərin beynəlxalq standartlara uyğunlaşdırılması, ixracyönümlü məhsul 
istehsalının stimullaşdırılması istiqamətində tədbirlər davam etdirilir. Eyni zamanda 
əhalinin kommunal xidmətlərlə təminatının yaxşılaşdırılması, işsizliyin aradan 
qaldırılması, məşğulluq səviyyəsinin artırılması, yoxsulluğun azaldılması həmişəki kimi 
bu gün də şəhər icra strukturlarının diqqət mərkəzindədir. Şəhərdə yeni iş yerlərinin 
yaradılması istiqamətində də xeyli tədbir görülüb. Bu gün Sumqayıtda fəaliyyətə 
başlayan müəssisə və təşkilatlarda təkcə sumqayıtlılar deyil, Bakı və ətraf rayonlardan 
xeyli insan çalışır. Bu da respublika daxilində Sumqayıtın statusunu artırır və daha 
böyük layihələrə imza atmağa kömək edir.    

Söhbətinin sonunda Eldar Əzizov bildirdi ki, bütün xalqımız kimi Sumqayıt 
sakinləri də sabaha böyük ümidlə baxırlar. Sumqayıtlılar bilirlər ki, məhz cənab İlham 
Əliyevin çoxşaxəli fəaliyyəti, intellekti, böyük istedadı sayəsində Azərbaycan bu illər 
ərzində bir neçə onilliyə bərabər inkişaf yolu keçmişdir. Prezident intensiv işləyir, 
mütəmadi olaraq bölgələrdə olur və Azərbaycan getdikcə daha güclü olur! 

Möhtərəm Prezidentimiz Sumqayıta gələrkən görülən işlərlə tanış oldu, öz 
tövsiyə və tapşırıqlarını verərək vurğuladı ki, "Mən yeni, müasir yanaşma ilə hesab 
edirəm ki, bir neçə il ərzində Sumqayıtda çox böyük quruculuq, abadlıq işləri başa 
çatacaq və şəhər ölkəmizin, bölgənin və bəlkə də dünyanın ən gözəl şəhərlərindən 
birinə çevriləcəkdir. Bu, bizim hədəfimizdir. Bəzi hallarda qarşıya qoyduğumuz hədəflər 
çox böyük görünür, ancaq həyat göstərir ki, biz bütün məqsədlərə çatırıq". 
Prezidentin bu sözləri məsuliyyətimizi daha da artırır. Çünki Prezident bütün layihələrin 
reallaşdırılmasının konkret müddətlərini müəyyən etməklə faktiki olaraq yeni 
Sumqayıtın təməlini qoymuşdur. Dövlət başçısının iş üslubu və metodlarına bələd olan 
adam kimi yaxşı bilirəm ki, əgər cənab Prezident bir söz deyibsə, deməli, elə də 
olacaqdır. 

  
                                                    Akif Əliyev.                                       

                                                              
                                                             “Azərbaycan”. - 2013. - 15 yanvar. - № 8. - S. 4. 

SUMQAYITDA ÖTƏN İLİN SOSİAL-İQTİSADİ YEKUNLARI MÜZAKİRƏ 

                                                         EDİLMİŞDİR 
 

Dünən Sumqayıtda 2012-ci ilin sosial-iqtisadi inkişafının yekunlarına və qarşıda 
duran vəzifələrə həsr olunan hesabat yığıncağı keçirilmişdir. 
Yığıncaqdan əvvəl Sumqayıt Şəhər İcra Hakimiyyətinin başçısı Eldar Əzizov KİV 
nümayəndələri ilə görüşdə bildirdi ki, ötən ili uğurla yola salan sumqayıtlılar gələcəyə 
nikbin yanaşırlar. Qarşıda duran vəzifələrin yerinə yetirilməsində yeni qüvvə ilə 
çalışmaq gərəkdir və belə olduğu halda hər şeyə nail olmaq mümkündür. 

Ötən ilin yekunlarına və 2013-cü ildə qarşıda duran vəzifələrə həsr edilən 
ümumşəhər toplantısında çıxış edən Eldar Əzizov iştirakçıların nəzərinə çatdırdı ki, 
dinamik inkişaf dövrünü yaşayan respublikamızda qazanılan  müvəffəqiyyətlər davamlı 
şəkildə artmaqdadır. Dünyada Azərbaycanın iqtisadi inkişafının fenomenal xarakter 
daşıdığı qəbul olunmaqda, onun səciyyəvi xüsusiyyətləri geniş rakursdan 
öyrənilməkdədir. Sosial-iqtisadi inkişaf dövrünü yaşayan Azərbaycan qazandığı 
müvəffəqiyyətləri davamlı şəkildə genişləndirməkdə və yeni xarakterli nailiyyətlərin 
müəllifi kimi çıxış etməkdədir. Bu gün Azərbaycanın inkişaf modeli dünya dövlətlərində 
maraqla qarşılanır, aparıcı beynəlxalq təşkilatlar tərəfindən araşdırılır. Bu gün ölkənin 
həyatında qeyri-neft sektorunun inkişafına diqqət artıb. 

Natiq vurğuladı ki, Azərbaycan üçün xarakterik cəhətlərdən biri də yaşanan 
sürətli tərəqqinin hər bir ölkə vətəndaşının həyatında özünü bariz formada əks 
etdirməsi, insanların rifah halının yüksələn xətt üzrə inkişaf etməsidir. Son illər aparılan 
uğurlu iqtisadi siyasət nəticəsində Azərbaycanın beynəlxalq nüfuzu daha da artmışdır. 
Respublikada yaşanan inkişaf Azərbaycanın sosial-iqtisadi həyatında özünəməxsus 
çəkiyə malik olan Sumqayıt şəhərinin simasında da aydın müşahidə olunur. 
E.Əzizov bildirdi ki, ölkə başçısının tapşırıq və tövsiyələri şəhərdə həyata keçirilən 
bütün layihələrin mənbəyidir. Əldə edilən nailiyyətlərin hamısı əhalinin rifah halının 
yüksəlməsinə, maddi vəziyyətlərinin yaxşılaşmasına yönəlmişdir. 

Daha sonra hesabat məruzəsində söylənilənləri əks etdirən, son bir il ərzində 
həllini tapan məsələlərə həsr olunan sənədli film göstərildi. Videogörüntülərin 
nümayişindən sonra şəhər icra aparatının məsul nümayəndəsi Sahib Quliyev 2012-ci 
ildə Sumqayıt şəhəri üzrə əldə olunan uğurların bəzi məqamlarını müşavirə 
iştirakçılarının diqqətinə çatdırdı. Şəhərin ötən ildə əldə etdiyi nailiyyətləri S.Quliyev 
statistik göstəricilərlə təsdiqlədi. 

Tədbirdə iştirak edən şəhər sakinləri Aygün Rəhimova, Elşad Şıxməmmədov, 
Əjdər Qafarov, Famil Həsənov, Mətanət Məmmədova və digərləri şəhərin müxtəlif 
mikrorayon və məhəllələrində qarşılaşdıqları problemlərlə bağlı müraciət etdilər. Zalda 
quraşdırılan mikrafonlar vasitəsilə verilən bütün suallar müəssisə və təşkilat  rəhbərləri 
tərəfindən cavablandırıldı. Şikayətlərlə bağlı elə yerindəcə müvafiq təşkilatların 
rəhbərlərinə tapşırıqlar verildi. 

Tədbirdə Prezident Administrasiyasının məsul işçisi Əlibaba Əliyev iştirak 
etmişdir. Tədbirin sonunda Azərbaycan Prezidenti İlham Əliyevə müraciət qəbul 
olundu. 

  

                                                                 Akif Əliyev. 

                                                                “Azərbaycan”. - 2013. - 2 mart. - № 48. - S. 5. 

SUMQAYIT: İNKIŞAFIN TƏMƏLİNDƏ DÖVLƏT QAYĞISI DAYANIR 

Ölkəmizin davamlı inkişafı, həyatımızın bütün sahələrində uğurla aparılan 

irimiqyaslı iqtisadi islahatlar, qazanılan uğurlar Sumqayıt şəhərinin də hərtərəfl 

inkişafına geniş imkanlar yaratmışdır. Burada yeni, müasir istehsalatların yaradılması, 

şəhərin yüksək səviyyədə abadlaşdırılması, əhalinin rifahını daha da yaxşılaşdırmağa 

yönəldilmiş layihələr ölkə Prezidentinin Sumqayıta olan xüsusi diqqətinin bariz 

nümunəsidir. 

Son iki ildə gənclik şəhərinə 4 dəfə səfər edən möhtərəm Prezidentimiz 

Sumqayıtın dinamik inkişafına müstəsna köməyini əsirgəmir. Dövlət başçımız şəhərdə 

baş verən əsaslı dəyişikliklərlə, yeni layihələrlə daim yaxından maraqlanır, tövsiyələr 

verir, şəhərin inkişafının daha da sürətləndirilməsinə dair sərəncamlar imzalayır. Ötənilki 

səfərləri zamanı Azərbaycan rəhbəri Sumqayıt Texnologiyalar Parkında olmuş, burada 

yeni istifadəyə verilmiş boru istehsalı zavodunun ikinci mərhələsinin, 500 kilovoltluq 

kabel zavodunun ikinci mərhələsinin, ağır maşınqayırma və dəqiq emal mərkəzləri 

zavodlarının fəaliyyəti ilə maraqlanmışdır. Ölkə başçımız eyni zamanda “Azgüntex” 

MMC-nin günəş modulları və LED lampalar istehsalı sahələrinin açılış mərasimini 

reallaşdırmış, Qarabağ müharibəsi əlilləri və şəhid ailələri üçün inşa olunmuş binanın 

açılışında iştirak etmiş, bu kateqoriyadan olan insanlara yeni mənzillərin və 

avtomobillərin açarlarını təqdim etmiş, Nəsimi adına dənizkənarı mədəniyyət və istirahət 

parkında görülən əsaslı yenidənqurma işləri ilə tanış olmuşdur. 

İllik hesabat yığıncağını açan icra hakimiyyətinin başçısı Eldar Əzizov bildirdi ki, 

mütərəqqi layihələrin icrası nəticəsində şəhərimiz Bakı standartlarına yaxınlaşmaqla ən 

müasir Avropa şəhərlərinin səviyyəsinə çatacaq. Bu gün Sumqayıt özünün yeni, tarixi 

bir inkişaf mərhələsinə qədəm qoyub və bu inkişaf şəhər həyatının bütün sahələrini 

əhatə edir. Sumqayıtı müasir sənaye mərkəzinə çevirmək üçün konkret proqramlar, icra 

mexanizmləri həyata keçirilir. 

Sonra icra başçısının müavini Sahib Quliyevin məruzəsi dinlənildi. O dedi ki, 

hesabat ilində şəhər üzrə ümumi daxili məhsul istehsalı 661,7 milyon manat olmuş, 

əvvəlki ilin müvafiq dövrü ilə müqayisədə artım 30 faiz təşkil etmişdir. Şəhərin sənaye 

müəssisələrində məhsul istehsalı ötən ilin eyni dövrü ilə müqayisədə 28,4 faiz artaraq 

402,5 milyon manat təşkil etmişdir. Sosial-iqtisadi sahələrdə çalışan işçilərin əmək 

haqqı 15 faiz artmış, ümumilkdə orta aylıq əmək haqqı 400 manat səviyyəsini ötmüşdür. 

Məlum olduğu kimi, Azərbaycan Respublikası Prezidentinin müvafiq fərmanı ilə 

Sumqayıt Kimya Sənaye Parkı yaradılmaqdadır. Burada neft-kimya və digər prioritet 

sənaye sahələri üzrə rəqabət qabiliyyətli məhsulların istehsalı və emalı müəssisələrinin 

yaradılması nəzərdə tutulur. Bu, çoxsaylı iş yerlərinin açılmasına imkan verəcək və 

ixtisaslı mütəxəssislərə təlabat artacaq. İl ərzində parkda bir sıra iri istehsal sahələrinin, 

“Azot gübrəsi - karbamid” zavodunun inşası ilə əlaqədar zəruri işlərin görülməsi davam 

etdirilmişdir. Sumqayıt Texnologiyalar Parkında 20-dən çox iri, müasir istehsal sahəsi 

fəaliyyət göstərir. Hazırda burada 500 kilovoltluq kabel zavodunun üçüncü mərhələsinin, 

polikarbonat lövhələr, kanalizasiya boruları, polikarbonat dolğulu sendviç panelləri, 

transformatorlar istehsalı, metaləritmə və şüşə emalı zavodlarının inşası davam edir. 

Azərbaycan Respublikası Prezidentinin 5 noyabr tarixli 2012-ci il tarixli fərmanı ilə 

Sumqayıtda informasiya və kommunikasiya texnologiyaları, telekommunikasiya və 

kosmos, enerji səmərəliliyi sahələrində tədqiqatlar aparılması, yeni və yüksək 

texnologiyaların hazırlanması üçün zəruri şəraiti olan Yüksək Texnologiyalar Parkı 

yaradılmağa başlamışdır. “Azərboru” ASC ötən ilin sonunda “Baku Steel Compani”nin 

idarəetməsinə verilmişdir. Yaxın vaxtlarda burada yeni metal emalı texnologiyaları tətbiq 

ediləcək və işləyənlərin sayı əvvəlki dövrlərlə müqayisədə xeyli artacaq. “Intertextil” 

ASC-də pambıq iplik istehsalı və trikotaj məhsullar istehsalı davam etdirilmişdir. Hazırda 

müəssisə fasiləsiz olaraq fəaliyyət göstərir, istehsalın həcmi və burada daimi 

işləyənlərin sayı tədricən artır. 

Regional inkişaf Dövlət Proqramında Sumqayıt şəhəri üzrə müəyyən olunmuş 

tədbirlər uğurla icra olunmuşdur. Onun mövcud sənaye potensialından səmərəli istifadə 

edilməsi və gücləndirilməsi üçün əhəmiyyətli işlər görülür. Ötən il “Azərsun Holdinq” 

şirkətlər qrupu tərəfindən Sumqayıt Sənaye zonasında kağız-karton istehsalı kombinatı 

və yağ istehsalı fabrikində tikinti-quraşdırma işləri başa çatmışdır. Hazırda hər iki 

müəssisədə sınaq məhsullar istehsal edilməsinə başlanmışdır. 

 “MKT İK” MMC-nin Sumqayıt Tekstil filialında illik istehsal gücü 6,5 milyon metr parça 

olan yeni müasir müəssisənin inşası başa çatdırılmışdır. Hazırda həmin müəssisədə 

məhsul istehsalına başlanmışdır. 

 “Delta Qrup” MMC tərəfindən tutumu 4000 ton olan soyuducu anbar 

kompleksinin, sutkalıq istehsal gücü 120 ton olan çörək zavodunun inşası yekunlaşmaq 

üzrədir. 

İl ərzində şəhər üzrə bütün maliyyə mənbələrindən ayrı-ayrı sahələrin inkişafına 

66 milyon manatdan çox əsaslı vəsait qoyulmuşdur. Kapital qoyuluşu əsasən inşaat 

işləri davam etdirilməkdə olan yeni sənaye obyektlərinin tikinti-quraşdırılmasına 

yönəldilmişdir. Şəhərdə hamısı daimi olmaqla 2915 yeni iş yerləri yaradılmışdır. 

Əhaliyə 12,2 milyon manatlıq nəqliyyat, 7 milyon manatlıq rabitə xidmətləri 

göstərilmişdir. Sakinlərin yaşayış səviyyəsini əks etdirən əsas göstəricilərdən biri olan 

pərakəndə əmtəə dövriyyəsi üzrə artım tempi 17 faiz olmuşdur. 

Şəhərin mərkəzi küçə və prospektləri yenidən qurularaq abadlaşdırılmış, səki daşları 

qoyulmuş, üzlük daşlar döşənmiş, yaşıllıqlar salınmış, ticarət obyektləri yeni layihələr 

üzrə işlənilir. “Heydər parkı”nın və Mərkəzin, bilavasitə ölkə Prezidentinin nəzarətində 

olan Nəsimi adına mədəniyyət və istirahət parkının abadlaşdırılaraq yenidən qurulması, 

yeni yaşıllıqların salınması davam etdirilir. 

Şəhərin küçə, meydan və məhəllə-mikrorayon daxili yollarının 90 min 

kvadratmetrdən çoxunun asfalt örtüyü əsaslı təmir edilmiş, 13,7 min poqonometr səki 

daşları qoyulmuş, piyada yolları, meydança və xiyabanlara 69,4 min kvadratmetr üzlük 

daş, 1,2 min kvadratmetrdən çox mərmər döşənmişdir. Mədəniyyət və istirahət 

parklarının ərazisində kompleks yenidənqurma, abadlaşdırma və yaşıllaşdırma işləri 

aparılıb və həmin işlər hazırda davam etdirilir. 

Şəhər icra hakimiyyətinin inzibati binasının fasadı müasir dizayn əsasında yenidən 

qurulmuş və bina zövqoxşayan şəkildə bütövlükdə əsaslı təmir olunmuşdur. Binanın 

qarşısındakı meydan yenidən qurulmuş, əzəmətli “Bayraq meydanı” yaradılmışdır. 

Hazırda bu meydanda demək olar ki, şəhərin hər tərəfindən görünən üçrəngli 

bayrağımız qürurla dalğalanır. 

“Bələdiyyə parkı” yenidən qurulmuş və sakinlərin istifadəsinə verilmişdir. 

H.Əliyev və Koroğlu prospektlərinin, N.Nərimanov və Sülh küçələri abadlaşdırılaraq 

mövcud tikililər tərtib edilmiş layihələr üzrə yenidən qurulub, sıxlıq yaradan obyektlər 

digər əraziyə köçürülüb. “Kimyaçı” mədəniyyət sarayı və onun qarşısındakı meydanda 

da əsaslı təmir və yenidənqurma işləri davam etdirilir. Sumqayıt Cümə məscidində 

dindarlarla görüşü zamanı məscidin əsaslı təmir olunması və minarənin tikilməsi cənab 

Prezidentdən xahiş olunmuşdu. Ölkə başçısının tapşırığı əsasında qısa müddətdə yeni 

layihə hazırlanmış və işlərə başlanmışdır. Artıq məsciddə işlər yekunlaşır. 

Ötən ildə məhəllə və mikrorayonların daxili ərazilərinin abadlaşdırılaraq yenidən 

qurulması, “Nümunəvi məhəllə”lərin yaradılması istiqamətində irimiqyaslı işlər həyata 

keçirilmişdir. 17-ci mikrorayonda və"Şirvan" yaşayış massivində də belə məhəllələr 

yaradılmışdır. Növbəti nümunəvi məhəllə 12-ci mikrorayon ərazisində yaradılır. 

Təlim-tərbiyə müəssisələrinin maddi-texniki bazasının yaxşılaşdırılması məqsədilə 

Təbiət Elmləri Təmayüllü Gimnaziyada, 28 nömrəli məktəbdə əsaslı təmir işləri 

aparılmış, 40 nömrəli məktəb üçün yeni bina tikilmişdir. 

“Ən yaxşı ümumtəhsil məktəbi” və “Ən yaxşı müəllim” müsabiqəsində şəhərin üç 

məktəbi və üç müəllimi qalib olmuşdur. 

Şəhərdəki 1 saylı xəstəxana Prezident tapşırığı ilə tamamilə yenidən qurulur. 

Digər tibb ocaqlarının bölmələrində cari təmir işləri aparılmışdır. 

“İdman ili”ndə sumqayıtlılar tərəfindən qazanılan 212 mükafatdan 34 qızıl, 28 gümüş, 32 

bürünc medal dünya və Avropa kuboku yarışlarında əldə olunmuşdur. XXX London Yay 

Olimpiya və XIV Paralimpiya oyunlarında şəhərin 7 idmançısı iştirak etmişdir. İkiqat 

Paralimpiya çempionu İlham Zəkiyev oyunlarda müvəffəqiyyətlə çıxış edərək bürünc 

medal qazanmışdır... 

Digər çıxışlarda ayr-ayrı sahələrin uğurları konkret faktlarla nəzərə çatdırıldı, 

qarşıda duran vəzifələrdən danışıldı. Yerdən çıxış edən sakinlər abadlıq işlərindən 

razılıqlarını bildirdilər, həmçinin onları narahat edən məsələləri şəhər rəhbərliyinə 

çatdırdılar. İnam ifadə edildi ki, 2013-cü ildə nailiyyətlər möhkəmləndiriləcək, 

sumqayıtlıların həyatı daha da gözəlləşəcək. 

  Prezident Administrasiyasının məsul əməkdaşı yığınaqda iştirak etmişdir. 

                               

                  Əli Nəcəfxanlı 

                                                                  “Xalq qəzeti”. - 2013. - 3 mart. - № 49. - S. 6. 

SUMQAYITIN YENİ SİMASI 

Müəyyən zaman intervalında xalq və dövlət naminə həyata keçirilən tədbirlərin 
ictimai mənafe baxımından obyektiv dəyərləndirilməsi həm də inkişafın dolğun 
mənzərəsini göz önündə canlandırır. Belə real mənzərə fonunda fəaliyyəti ilə ictimai 
etimad qazanmağa çalışan, xalqa layiqli xidmət amalını hədəfləyən hər bir komandanın 
qarşıya qoyduğu vəzifələri hansı səviyyədə gerçəkləşdirmək əzmi də üzə çıxır. Qarşıya 
qoyulmuş planlar həm də daxili potensialı, həqiqi güc və imkanları, əsl məramı özündə 
təcəssüm etdirir. Bu baxış bucağından Azərbaycanda da hakimiyyətin əsl məram və 
məqsədinin xalqa xidmət olduğunu əminliklə söyləmək olar. Ötən illərdə ölkədə sistemli 
və ardıcıl şəkildə gerçəkləşdirilən sosial-iqtisadi islahatların başlıca qayəsində yalnız bir 
məqsəd dayanır: vətəndaşlara yüksək xidmət göstərməklə, ictimai etimadı doğrultmaq! 

"Biz xalq üçün işləyirik. Məqsədimiz də odur ki, ölkə vətəndaşları vəziyyətin 
ildən-ilə daha da yaxşılaşmasını görsünlər, bunu gündəlik həyatlarında hiss etsinlər" - 
deyən Azərbaycan Prezidenti İlham Əliyev bu məqsədə xidmət edən çoxşaxəli 
islahatları çevik və işlək mexanizmlər üzərində reallaşdırır, davamlı yüksəlişi təmin 
etmək üçün ölkənin daxili potensialından səmərəli şəkildə bəhrələnir. Dövlət başçısı 
İlham Əliyevin siyasi lider kimi beynəlxalq səviyyədə günü-gündən artan nüfuzu, gücü 
və qüdrəti də, ilk növbədə, qarşıya qoyduğu vəzifələri real həyatda gerçəkləşdirmək 
məharəti ilə ölçülür. Dövlət başçısı indiyə qədər ictimaiyyət qarşısında verdiyi hər bir 
vədə yüksək sadiqlik nümayiş etdirmiş, sosial tərəqqiyə və vətəndaş rifahına xidmət 
edən bir sıra qlobal layihələri, strateji məqsədləri inamla gerçəkləşdirmişdir. 
Son illər Azərbaycanda idarəçilik sisteminin inkişafı ilə bağlı mühüm qanunların, 
normativ hüquqi aktların qəbulu, müvafiq strukturlarda köklü islahatların aparılması, 
müasir tələblərə cavab verən mükəmməl idarəetmə sisteminin yaradılması ilə yanaşı, 
icra strukturlarının qarşısına bir sıra ciddi vəzifələr də qoyulmuşdur. Bu vəzifələrin 
əsasını Azərbaycan Prezidentinin fərman, sərəncam və tapşırıqlarının yüksək 
keyfiyyətlə, vaxtında icra olunması, icra intizamının möhkəmləndirilməsi, icra 
orqanlarının məsuliyyətinin artırılması təşkil edir. 

Dövlət başçısı İlham Əliyev son 10 ildə Azərbaycanın bölgələri ilə yanaşı, 
paytaxt Bakının və respublika əhəmiyyətli digər iri şəhərlərin inkişafına və 
problemlərinin həllinə də böyük diqqət və həssaslıqla yanaşmış, bu sahədə kompleks 
tədbirlərin həyata keçirilməsini təmin etmişdir. Azərbaycan Prezidentinin 14 aprel 2009-
cu il tarixli "Azərbaycan Respublikası regionlarının 2009-2013-cü illərdə sosial-iqtisadi 
inkişafı Dövlət Proqramı" kompleks sənəd olmaqla, regionların, o cümlədən iri 
şəhərlərin inkişafına təkan vermişdir. 

Son illər respublikanın və paytaxtın bütün guşələrində müşahidə edilən abadlıq, 
quruculuq və yüksəliş tarixən gənclər şəhəri kimi tanınmış Sumqayıt şəhərində də 
özünü qabarıq göstərir. Göy Xəzərin sahilində yerləşən, tarixi ənənələri, coğrafi 
özəllikləri ilə seçilən şəhər həm də uzun illər halal zəhmətə tapınan, işgüzar insanların 
məskunlaşdığı məkan kimi məşhurdur. İri müəssisələrin yerləşdiyi şəhər respublikanın 
iri sənaye mərkəzi sayılır. Mövcud potensialın səmərəli realizə edilməsi, şəhərin malik 
olduğu əmək ehtiyatlarının və digər resursların konkret məqsədlərə yönəldilməsi, ən 
başlıcası, Azərbaycan Prezidentinin imzaladığı dövlət proqramlarından, fərman və 
sərəncamlarından irəli gələn vəzifələrin böyük əzm və bacarıqla həyata keçirilməsi 
Sumqayıt şəhərinin 2011-2013-cü illərdəki möhtəşəm uğurlarını şərtləndirən əsas 
məqamlar sırasındadır. 

Sumqayıt şəhərində son illər əldə olunmuş nailiyyətlər həm kəmiyyət, həm də 
keyfiyyət göstəricilərinə görə miqyaslı, konkret və ünvanlıdır. Sumqayıt Şəhər İcra 
Hakimiyyəti üzərinə düşən məsuliyyəti düzgün qiymətləndirməklə, fəaliyyətini dövlət 
başçısının yeritdiyi çevik və səmərəli inkişaf strategiyasının mahiyyətinə uyğun 
qurmağa, idarəetmədə mütərəqqi prinsipləri tətbiq etməyə, qarşıda duran vəzifələri 

dəqiq müəyyənləşdirərək vaxtında və düzgün icrasına nail olmağa çalışmışdır. Əsas 
diqqət əhalini narahat edən xarakterli kommunal problemlərin həllinə, genişmiqyaslı 
abadlıq-quruculuq və yaşıllaşdırma işlərinin aparılmasına, infrastrukturun 
yeniləşdirilməsinə, yolların təmirinə, məktəblərin, səhiyyə və mədəniyyət ocaqlarının 
təmiri və yenidənqurulmasına diqqət artırılmışdır. 

İcrasına uğurla başlanılmış layihələrin yüksək dinamizmlə, vaxtlı-vaxtında 
reallaşdırılması nəticəsində Sumqayıt bu gün böyük tikinti meydanını xatırladır. Son 
illər təkcə paytaxt üçün deyil, ümumən respublika əhəmiyyətli bir sıra qlobal layihələrin 
gerçəkləşdirilməsi məhz bu şəhərlə xeyli dərəcədə bağlıdır. Burada gerçəkləşdirilən 
layihələr, görülən işlər həm miqyasına, həm də konkret nəticələrinə görə nümunəvi 
xarakter daşıyır. İndi Bakı ilə yarışa girən Sumqayıtın inkişaf göstəricilərinin paytaxtla 
uyğunlaşdırılması dövlət başçısının qarşıda müəyyənləşdirdiyi mühüm vəzifələrdən 
biridir. Başqa sözlə, Azərbaycanın əsas sənaye mərkəzinə çevrilən Sumqayıtın qısa 
zaman kəsiyində həm də geniş abadlıq-quruculuq məkanına çevrilməsinin ən ümdə 
səbəbi şəhərə Prezident İlham Əliyev tərəfindən xüsusi diqqət və qayğının 
göstərilməsidir. 

2011-ci ilin iyulunda Sumqayıta səfər edən dövlət başçısı onun strateji inkişaf 
planı ilə bağlı fikirlərini açıqlamış, şəhərin yaxın vaxtlarda paytaxt standartlarına 
uyğunlaşdırılmasını mühüm vəzifələrdən biri kimi müəyyənləşdirmişdir: "Sumqayıtla 
Bakı, demək olar ki, artıq birləşir. Çünki ölkəmizdə inkişaf o qədər sürətlə gedir və bu 
yol boyu tikintilər, yeni binalar, sənaye müəssisələri ona gətirib çıxaracaq ki, Bakıda 
yaşayanlar da gəlib Sumqayıtda işləyəcəklər. Ona görə Sumqayıt paytaxt 
standartlarına tam şəkildə uyğunlaşdırılmalıdır. Mənim məqsədim bundan ibarətdir və 
bunu etmək üçün artıq biz konkret layihələrə başlamışıq".  

Cənab İlham Əliyevin 2011-ci ilin dekabrın 19-da Sumqayıta səfəri bir sıra 
mühüm hadisələrlə əlamətdar olmuşdur. Əminliklə demək olar ki, bu səfər şəhərin 
qayğılarının, vətəndaşları narahat edən problemlərin həllində keyfiyyətcə yeni mərhələ 
açmışdır. Dövlət başçısı İlham Əliyev səfər müddətində Sumqayıtda müasir olimpiya 
idman kompleksinin açılış mərasimində iştirak etmiş, şəhərin müxtəlif yerlərində - park 
və xiyabanlarda, küçələrdə, o cümlədən dənizkənarı bulvarda başlanmış əsaslı təmir 
və yenidənqurma işlərinin gedişi ilə yaxından tanış olmuş, bu işlərin zövqlə aparılması 
üçün dəyərli tövsiyələrini vermişdir. Bu səfər bir daha təsdiqləmişdir ki, cənab İlham 
Əliyev Sumqayıt sakinlərinin hansı qayğılarla yaşadığını çox yaxşı bilir və onların tez 
zamanda aradan qaldırılmasını şəhərin yeni rəhbərliyi qarşısında vacib məsələlərdən 
biri kimi müəyyənləşdirmişdir. Ölkə Prezidentinin bu və digər səfərləri zamanı Sumqayıt 
sakinləri ilə keçirdiyi görüşlər, şəhər infrastrukturunun və sənayesinin yeniləşməsi 
vacibliyi ilə bağlı söylədiyi dəyərli fikirlər haqlı olaraq belə qənaət yaratmışdır ki, 
bundan sonrakı mərhələdə Sumqayıtın inkişafı məqsədilə atılan addımlar daha 
sistemli, ünvanlı, ardıcıl xarakter daşıyacaqdır. 

Son illər Sumqayıtda müşahidə olunan yüksək inkişaf və tərəqqi, ilk növbədə, 
yüksək estetik zövqlə gerçəkləşdirilən abadlıq, quruculuq, təmir-tikinti, yenidənqurma 
işlərində özünü təcəssüm etdirir. İlk baxışdan aydın görünür ki, şəhər rəhbərliyinin ölkə 
başçısının müəyyənləşdirdiyi vəzifələrin həlli ilə bağlı müasir, mükəmməl, ünvanlı və 
sistemli səciyyə daşıyan inkişaf konsepsiyası mövcuddur. Modern iş üslubu, şəhərin 
bütün potensialının inkişaf məqsədinə səfərbər olunması, yenidənqurma işlərinin 
dünyanın ən müasir şəhərlərinin yetkin təcrübəsinin nəzərə alınmaqla həyata 
keçirilməsi qısa müddətdə Sumqayıtın simasının əsaslı şəkildə dəyişməsinə səbəb 
olmuşdur. 

Bakı-Quba magistral yolundan Sumqayıt istiqamətinə gələn hər kəs bu şəhərdə 
baş verən dəyişikliklərlə heyrətlə qarşılaşır: qəti əminlik yaranır ki, burada reallaşdırılan 
böyük abadlıq-quruculuq işləri kosmetik, görüntüyə hesablanmış təmir məqsədinə 
deyil, köklü dəyişikliklərə, ən müasir standartların tətbiqinə yönəlmişdir. Bu layihələrin 

kor-koranə deyil, sistemli şəkildə, vahid plan əsasında, xüsusi arxitektura elementləri 
əsasında aparılması şəhərin inkişafında yeni keyfiyyət mərhələsinin əsasını 
qoymuşdur. Prezident İlham Əliyevin bəyan etdiyi kimi, şəhərdə abadlıq-quruculuq 
tədbirləri ən müasir yanaşma əsasında aparılır: "Şəhərin inkişafı üçün master-plan 
hazırlanır, onun ilkin əlamətləri artıq var və reallaşır. Mən yeni, müasir yanaşma ilə 
hesab edirəm ki, bir neçə il ərzində Sumqayıtda çox böyük quruculuq, abadlıq işləri 
başa çatacaq və şəhər ölkəmizin, bölgənin və bəlkə də dünyanın ən gözəl 
şəhərlərindən birinə çevriləcəkdir. Bu, bizim hədəfimizdir". 

Əsaslı yeniləşmə şəhərin bir çox küçə, park və xiyabanında, məhəlləsində özünü 
qabarıq göstərir. Heydər Əliyev prospekti, "Azərbaycan", "Nərimanov", "Sülh 
küçələri"ndə həyata keçirilən abadlıq-quruculuq işləri göz oxşayır. Son 2 ildə şəhərin 
bütün parklarında əsaslı yenidənqurma işləri aparılmış, şəhərə giriş yolları 
müasirləşdirilmiş, baxımsız vəziyyətdə olan binaların fasadlarına təzə üzlük çəkilmiş, 
dam örtükləri dəyişdirilmiş, səkilər, yollar təmir edilmişdir. Gecə saatlarında binaların, 
sosial-inzibati obyektlərin müasir qurğularla işıqlandırılması şəhərə paxtaxt görüntüsü 
verir. Bundan başqa, şəhərin girişində və digər ərazilərdə ümumi görünüşə xələl 
gətirən, sistemsiz şəkildə inşa olunan ticarət obyektlərinin rekonstruksiya olunması və 
onlara müasir simanın verilməsi şəhər sakinlərində də razılıq doğurmuşdur. 

Heydər Əliyev parkında abadlıq-quruculuq prosesi yekunlaşmış, bura sakinlərin 
sevimli istirahət guşəsinə çevrilmişdir. Parkın girəcəyində piramida tipli estakadalar 
quraşdırılmış və orada ümummilli lider Heydər Əliyevin həyatının müxtəlif anlarını əks 
etdirən foto-şəkillər yerləşdirilmişdir. Girişə gözəllik verən ikinci bir yenilik 8 metr 
hündürlükdə ucaldılan saat qülləsidir. Milli ornamentlərlə bəzədilən parkda istirahət 
meydançası və fəvvarələr quraşdırılmışdır. Burada həmçinin, yaşıllıq zolaqları 
salınmış, attraksionlar uşaqların ixtiyarına verilmişdir. Müasir işıqlandırma sistemi bu 
parkı digərlərindən fərqləndirən cəhətlərdəndir. 

Sumqayıt şəhərinə xüsusi yaraşıq verən daha bir mühüm layihə - Bayraq 
meydanının tikintisi başa çatdırılmışdır. Şəhər icra hakimiyyətinin inzibati binasının 
qarşısında salınan bu möhtəşəm meydan tamamilə yeni görkəmdə sumqayıtlıların 
ixtiyarına verilmişdir. Xüsusi daşlar döşənmiş həmin ərazidə yaşıllaşdırma işləri 
görülmüş, ətrafda işıqlandırma sistemləri müasir qaydada yenilənmişdir. 18 min 
kvadratmetr ərazidə yerləşən meydanda polad dirəklər üzərində 70 metr yüksəklikdə 
dalğalanan bayrağımız hər kəsdə qürur hissi doğurur. 

Bu gün Sumqayıtda həyata keçirilən möhtəşəm layihələrdən biri də şəhər 
stadionunun tikintisidir. Müasir standartlara cavab verəcək bu tikili regionun idman 
yarışlarının keçirilməsi üçün əsl məkana çevriləcəkdir. Həmçinin, 500 mindən çox 
əhalisi olan Sumqayıtda kütləvi tədbirlərin keçirilməsi üçün meydan tikintisi də 
planlaşdırılır.  

Ümumilikdə, son illər sosial infrastrukturun müasirləşdirilməsi, əhaliyə yüksək 
keyfiyyətli xidmətlərin göstərilməsi, bu zaman ən qabaqcıl təcrübənin nəzərə alınması, 
insanların istirahəti üçün yüksək şəraitin yaradılması şəhər rəhbərliyinin yenilikçi iş 
üslubunun əyani göstəricisi kimi diqqət çəkir. Bu kontekstdə Sumqayıtda insan amilini 
əsas tutan bir sıra qlobal layihələrin uğurla reallaşdırıldığını da xüsusi qeyd etmək 
lazımdır. Məsələn, görülən işlər çərçivəsində Nəsimi istirahət parkının dənizə doğru 
ərazisindən yeni magistral yol çəkilməsi nəzərdə tutulmuşdur. Bu analoqu olmayan 
layihənin məqsədi həmin yerdə dəniz-yol-park-şəhər dördlüyünu tamamlamaq, şəhər 
sakinlərinin istirahəti üçün daha əlverişli şərait yaratmaqdır. 

Dövlət başçısının müvafiq tapşırığına əsasən, şəhərdə sahilboyu ərazinin ən 
müasir tələblər səviyyəsində yenidən qurulması üçün möhtəşəm layihə hazırlanmışdır. 
Burada beşulduzlu mehmanxananın, yaxt-klubun, müasir istirahət komplekslərinin, 
funikilyorun tikintisi planlaşdırılır. 80 hektar əraziyə malik olan bu guşə yaxın 
perspektivdə bölgənin ən gözəl və unikal istirahət yerlərindən birinə çevriləcəkdir. 

10, 13 və 18-ci mikrorayonlarda müvafiq infrastruktura malik məhəllələr yaradılaraq 
əhalinin ixtiyarına verilmişdir. Bu məhəllələrdə bir vaxtlar inşa olunmuş yöndəmsiz 
qarajların yeri dəyişdirilmiş, sakinlər tərəfindən zəbt edilmiş torpaq sahələri 
təmizlənərək əhalinin istirahəti üçün lazım olan parklar salınmışdır. Həmin məhəllələrdə 
süni örtüklü idman meydançaları, xeyir-şər evləri, sakinlərin istirahəti üçün çardaqlar, 
uşaqlar üçün guşələr, yumşaq ev əşyalarının yuyulub qurudulması üçün ətrafı bağlı 
yerlər yaradılmışdır. Nümunəvi, abad məhəllələrdə yeni ağaclar əkilmiş, əraziyə asfalt 
döşənmiş, oturacaqlar düzülmüşdür. Əhalinin asudə vaxtının təşkilinə, gənclərin 
xoşagəlməz vərdişlərdən yayındırılmasına xidmət edən, uşaqlar üçün müxtəlif oyun və 
idman qurğularının yerləşdirildiyi belə məhəllələr hazırda 17-ci mikrorayon ərazisində 
salınır. 

Bu gün Sumqayıtdakı abadlıq- quruculuq işləri şəhərin uzun illər baxımsız 
qalmış ətraf qəsəbələrini də əhatə edir. Həmin qəsəbələrin yol infrastrukturu, 
işıqlandırma sistemləri müasirləşdirilir, qədim tarixə malik binalar əsaslı təmir olunur. 
Ümumiyyətlə, qarşıya qoyulan vəzifə ondan ibarətdir ki, şəhərin qəsəbələri simasını 
dəyişməli, müasirləşməlidir. Lakin bu zaman ənənəvi memarlıq üslubu və digər mental 
məqamlar mütləq nəzərə alınmalıdır. Məsələn, Sumqayıtın ən böyük qəsəbələrindən 
sayılan Corat qədim yaşayış məntəqəsidir. Burada həyata keçirilən yenidənqurma 
işlərində qədimliyin saxlanması ilə müasirliyin birliyi yaradılmalı, bunun vəhdəti 
tapılmalıdır. Qəsəbələrin müasirləşdirilməsini nəzərdə tutan layihələrin hazırlanması 
zamanı belə həssas məqamlar mütləq nəzərə alınır. 

Sumqayıtda tikinti-abadlıq quruculuq tədbirləri ilə yanaşı, təhsil, səhiyyə, 
mədəniyyət müəssisələrinin əsaslı təmiri və yenidənqurulması tədbirləri də diqqət 
mərkəzindədir. Sosial infrastrukturun yenilənməsi, əhaliyə yüksək keyfiyyətli xidmətlərin 
göstərilməsi, bu zaman ən qabaqcıl təcrübənin nəzərə alınması da prioritet istiqamətlər 
sırasında yer alır. Həmçinin şəhərdə yaşıllaşdırma, yeni park və xiyabanların salınması 
işləri də sürətlənmişdir. Ekoloji vəziyyətin daha da yaxşılaşdırılması prosesinə təkcə 
müvafiq dövlət strukturları yox, hər bir Sumqayıt sakini də töhfəsini verməyə çalışır. 
İnsanların xoş və mənalı istirahəti üçün şəhərdə salınan yeni park və xiyabanlarda da 
ağacların, bəzək kollarının əkilməsi prioritet istiqamətlər sırasında yer alır. 

Şəhərdə qlobal xarakterli kommunal problemlərin həllinə qlobal yanaşma 
mövcuddur. Şəhərin bərbad vəziyyətdə olan kanalizasiya sistemlərinin əsaslı surətdə 
dəyişdirilməsi yekunlaşmaq üzrədir. Acınacaqlı haldır ki, çirkab suların 60 faizi 
təmizlənmədən birbaşa dənizə axıdılırdı. Şəhərin dənizə tərəf olan hissəsində gəzintiyə 
gələnlər iri kanalizasiya borularından sahilə axıdılan çirkab sularıyla üzləşirdi. Yeni 
layihə nəticəsində çirkab suları təmizləyici qurğular vasitəsilə təmizlənərək dənizə 
axıdılacaqdır. 

Sumqayıtda inkişaf prosesi çoxcəhətli xarakterə malikdir: sənaye, digər profilli 
istehsal müəssisələri, sosial həyat, infrastruktur və digər sahələrdə sürətli tərəqqi 
paralel şəkildə özünü göstərərək bir-birini tamamlayır. Ölkə Prezidentinin Sumqayıtın 
sənaye potensialının möhkəmləndirilməsi, burada sahibkarlığın inkişafı, yeni iş 
yerlərinin açılması vacibliyi ilə bağlı söylədiyi fikirlər də şəhərin iş adamları tərəfindən 
böyük rəğbətlə qarşılanmışdır. Cənab İlham Əliyev Sumqayıtın müasir sənaye 
mərkəzinə çevrilməsi üçün konkret planların olduğunu da bildirmişdir: "Biz Sumqayıtın 
inkişafına çox böyük diqqət göstəririk. Sumqayıtı müasir sənaye mərkəzinə çevirmək 
üçün konkret planlar vardır. Əslində, Sumqayıt sənaye şəhəri kimi formalaşmışdır, 
yaradılmışdır. İndi isə Sumqayıt müasir sənaye şəhəri kimi inkişaf edir. Burada 
yaradılan və tikilməkdə olan, tikiləcək sənaye müəssisələri Azərbaycanda sənayeləşmə 
proqramının icrası üçün çox vacib rol oynayacaqdır. Artıq bu proqramın icrasının birinci 
mərhələsindəyik. Burada böyük Sumqayıt Texnologiya Parkı yaradılıb, ona yaxın 
müasir müəssisə fəaliyyət göstərir. Bu müəssisələrdə istehsal olunan məhsullar xaricə 



                     

 

26 
 

də ixrac edilir, ölkə daxilində də istehlak olunur. Növbəti dövrdə Sumqayıtda yeni kimya 
müəssisələrindən ibarət sənaye şəhərciyi yaradılacaqdır". 

Şəhərdə sənayenin qeyri-neft sektorunun inkişaf istiqamətlərinin 
genişləndirilməsi, rəqabətədavamlı sənaye məhsullarının istehsalının dəstəklənməsi və 
ixracyönümlü istehsal sahələrinin yaradılmasının təşviqi qarşıya qoyulan əsas 
məqsədlərdəndir. Bununla əlaqədar ixrac potensialının artırılmasında və cəmiyyətin 
sosial problemlərinin həllində sahibkarlıq institutunun rolunun gücləndirilməsi, iş 
adamlarının fəaliyyətinin sahə, regional və texnoloji baxımdan strukturunun 
optimallaşdırılması üçün konkret tədbirlər həyata keçirilir. Nəticə etibarilə Sumqayıtda 
müxtəlif təyinatlı məhsulların istehsalı ilə məşğul olan müəssisələrin maddi-texniki 
bazası davamlı olaraq möhkəmləndirilir, müasir tələblərə uyğunlaşdırılır, yeniləri inşa 
edilir. Son illər Prezident İlham Əliyevin xüsusi diqqət və qayğısı ilə burada Cənubi 
Qafqazda analoqu olmayan Sumqayıt Texnologiyalar Parkı yaradılmışdır. Bütün bunlar 
həm də çoxlu sayda yeni iş yerlərinin açılmasına, əhalinin sosial rifahının 
yaxşılaşmasına səbəb olur. 

Yeni müəssisələrin tikintisi ilə yanaşı, əvvəl Bakıda fəaliyyət göstərən 
müəssisələrin bir hissəsi Sumqayıta köçürülür. Lakin həmin müəssisələrdə artıq 
əvvəlkindən fərqli, yüksək texnologiyalara əsaslanan istehsal prosesi yaradılır. Şəhərdə 
sənaye limanının tikintisi haqqında da qərar qəbul edilmişdir. Bütün bunlar o deməkdir 
ki, bir sənaye mərkəzi olaraq Sumqayıtın xüsusi çəkisi qarşıdakı müddət ərzində daha 
da artacaq və yaradılan yüksək keyfiyyətli məhsullar ölkəmizdə onlara tələbatın 
ödənilməsinə imkan yaratmaqla yanaşı, ixrac potensialının genişlənməsinə də öz 
töhfəsini verəcəkdir.  

Ölkə başçısının mayın 3-də Sumqayıta gerçəkləşən növbəti səfəri də şəhər 
sakinlərinin xatirəsində silinməz izlər buraxmışdır. Dövlət başçısı səfəri çərçivəsində 
həyata keçirilən abadlıq-quruculuq, yenidənqurma işləri ilə, Sumqayıtdakı Bayraq 
meydanında yaradılan şəraitlə tanış olmuş, dəyərli tövsiyə və tapşırıqlarını vermiş, 
görülmüş işlərdən razılığını bildirmişdir. 

Daha sonra dövlət başçısı Sumqayıtdakı Cümə məscidində əsaslı təmirdən 
sonra yaradılan şəraitlə tanış olmuşdur. Məscid 2011-ci ilin iyulunda Azərbaycan 
Prezidenti İlham Əliyev Sumqayıtda olarkən, verdiyi tapşırığa müvafiq olaraq əsaslı 
təmir edilmişdir. Burada 34 metr hündürlüyündə minarə ucaldılmış, mehrab yenidən 
qurulmuş, günbəzin daxilinə "Qurani-Kərim"dən ayələr həkk olunmuş, döşəmə əsaslı 
təmir edilmişdir. Məscidin istilik və elektrik sistemləri də tamamilə yenilənmiş, divarları 
üzlük daşlarla üzlənmiş, hasarı yenidən qurulmuşdur. 

Azərbaycan Respublikasının Prezidenti İlham Əliyev Vətəndaşlara Xidmət və 
Sosial İnnovasiyalar üzrə Dövlət Agentliyinin Sumqayıt "ASAN xidmət" mərkəzinin 
açılışında da iştirak etmişdir. Belə bir mərkəzin istifadəyə verilməsi ölkə başçısının 
Sumqayıt şəhərində vətəndaşların rahat və firavanlığına necə böyük həssaslıqla, 
diqqətlə yanaşdığını bir daha təsdiqləyir. "ASAN xidmət" mərkəzinin əsas prinsipləri 
operativlik, şəffaflıq, nəzakətlilik, məsuliyyət, etik davranış qaydalarına nəzarət və 
rahatlıqdır. Mərkəz internetə daim açıq olan kompyuterlərlə təchiz edilmiş və 
vətəndaşların burada bütün növ elektron xidmətlərdən yararlanması üçün hər cür şərait 
yaradılmışdır. "ASAN xidmət" mərkəzində vətəndaşların vaxtını səmərəli keçirməsi 
üçün funksional yardımçı xidmətlər - bank, sığorta, hüquqi yardım və tərcümə 
mərkəzləri, laboratoriya, tibbi xidmət, uşaq əyləncə guşəsi, internet-kafe, poçt şöbələri, 
fotostudiya fəaliyyət göstərir. Dövlət başçısı bu əlamətdar hadisə münasibətilə 
demişdir: "Artıq "ASAN xidmət" Sumqayıta da gəldi, Bakıdan üç ay sonra. Keçən dəfə 
Sumqayıtda olarkən demişdim ki, Sumqayıtda Bakı şəhərinə xas olan bütün standartlar 
tətbiq olunmalıdır. Həm infrastruktur layihələri o səviyyədə icra edilməlidir, həm də 
ictimai yerlər, xidmət sektoru o səviyyədə olmalıdır". 

Nəhayət, ölkə başçısının Sumqayıta son səfəri zamanı açılışında iştirak etdiyi 
"Gilan" Tekstil Parkı şəhərin sənaye potensialının gücləndirilməsinə ciddi dəstəkdir. 
Müəssisə ilə tanışlıq zamanı dövlətimizin başçısına məlumat verilmişdir ki, 20 hektar 
ərazidə tikilən "Gilan" Tekstil Parka parça toxuma, boyama və tikiş fabriklərindən ibarət 
yüngül sənaye müəssisələri daxildir. Fabrik pambığı xammaldan hazır məhsula 
çevirmək üçün müasir tələblərə tam cavab verir. Avropa istehsalı olan dəzgahlarla 
təchiz olunan fabrik geniş çeşiddə və yüksək keyfiyyətli parça istehsalına imkan 
verəcəkdir. Fabrikdə 100 faiz pambıqdan və həmçinin pambıq - polyester qarışığından 
ibarət məhsullar istehsal edilir. Burada ən müasir texnologiyanın tətbiqi beynəlxalq 
standartlara cavab verən yüksək keyfiyyətli parça istehsalına imkan verir. Hazır 
məhsulların daxili tələbatı ödəməklə yanaşı, xarici ölkələrə ixracı da nəzərdə 
tutulmuşdur. 

Bir sözlə, Azərbaycanın dinamik və modern inkişafının əsas ünvanlarından 
birinə çevrilən Sumqayıt sürətli intibahının yeni mərhələsini yaşayır. Abadlıq və 
quruculuq işlərinin daha geniş vüsət aldığı gənclər şəhəri günü-gündən simasını 
gözəlləşdirməkdə, təkcə daimi sakinlərinin yox, şəhərə gələn qonaqların xatirəsində də 
silinməz izlər buraxmaqdadır. Prezident İlham Əliyevin Sumqayıta son səfəri şəhər 
sakinlərinin sabaha ümidini, nikbin ovqatını daha da gücləndirmişdir. 

Prezident İlham Əliyevin dəfələrlə vurğuladığı kimi, Azərbaycanda hər bir 
məmurun başlıca vəzifəsi xalqa, vətəndaşlara layiqli və vicdanlı xidmət olmalıdır. 
Fəaliyyətini məhz bu prinsip əsasında quran Sumqayıt şəhəri də dinamik yüksəliş üçün 
bütün zəruri tədbirləri həyata keçirməyə, ölkədəki inkişaf prosesinə töhfəsini verməyə 
çalışır. Ulu öndərin hakimiyyəti dövründə özü üçün güclü istehsal potensialı, zəngin 
infrastruktur formalaşdırmış Sumqayıt şəhəri Azərbaycan Prezidenti İlham Əliyevin 
diqqət və qayğısı ilə son illərdə böyük uğurlar əldə etmiş, daha da gözəlləşmiş, 
müasirləşmişdir. Bütün bunlar şəhərin həyatında yeni intibah mərhələsinin uğurlu 
başlanğıcıdır. Hazırda hər bir Sumqayıt sakini dövlət başçısı İlham Əliyevin rəhbərliyi 
altında qazanılan uğurları həyatında daha qabarıq hiss edir, yüksəliş və tərəqqi 
kursunu ürəkdən dəstəkləyir. 

  

                                                              Aslan Manafov 

                                                             “Azərbaycan”. - 2013. - 25 may. - № 113. - S. 6. 

 

 

                
 
 
 
 
 
 
 
 
 
 
 
 
  



                     

 

28 
 

YENİLƏŞƏN SUMQAYIT 
  

Sürətlə paytaxt standartlarına yaxınlaşan və dinamik inkişaf mərhələsinə qədəm 
qoyan şəhərin sakinləri Prezident İlham Əliyevin ətrafında sıx səfərbər olub 
Tarixi təcrübə göstərir ki, yalnız milli iradənin, irs və ənənələrin, düşüncə sisteminin 
parlaq təzahürü kimi yaranmış dövlət modeli tarixin sərt sınaqları qarşısında duruş 
gətirərək milli inkişafın əsasına çevrilir. Hər bir müstəqil dövlətin yaranmasına, 
möhkəmləndirilməsinə və qorunub saxlanılmasına doğru uzanan mürəkkəb ictimai-
siyasi proseslərin episentrində isə məhz lider, şəxsiyyət amili dayanır.  

Müstəqil Azərbaycanın milli inkişaf modelinin banisi, ulu öndər Heydər Əliyev 
təkamülə əsaslanan tərəqqi yolunun alternativsizliyini real əməli nəticələrlə sübuta 
yetirməklə bərabər, dövlətçiliyin ideoloji, siyasi, hüquqi və iqtisadi əsaslarını 
fundamental elmi prinsiplər əsasında müəyyənləşdirmişdir. Ümummilli lider Heydər 
Əliyevin fitri idarəçilik keyfiyyətləri sırasında onun ən ekstremal, çətin və millətin taleyi 
baxımından məsuliyyətli dönəmlərdə ictimai mənafeləri özündə tamamilə ehtiva edən 
qətiyyətli, eyni zamanda yaranmış şərait üçün ən optimal qərarlar qəbul etmək 
məharətini xüsusi vurğulamaq lazımdır. Tale 1993-cü ildə Azərbaycanı növbəti dəfə 
çətin sınaqlarla üz-üzə qoyanda xalqın yeganə xilaskar kimi Heydər Əliyevi 
hakimiyyətdə görmək istəyi də məhz bu gerçəklikdən qaynaqlanırdı. Əgər bu həlledici 
mərhələdə tarixə Milli Qurtuluş Günü kimi daxil olmuş əlamətdar hadisə baş 
verməsəydi, xalqın təkidli tələbi ilə ümummilli lider Heydər Əliyevin hakimiyyətə 
qayıdışı gerçəkləşməsəydi, indi biz müstəqil, qüdrətli, hər zaman tərəqqi edən, 
yeniləşən və demokratikləşən Azərbaycan dövlətindən danışa bilməzdik. 

Bu gün 1991-1993-cü illərin o böhranlı, ağrılı-acılı, faciəli günlərini qəlbində 
vətən, millət sevgisi olan hər bir azərbaycanlı böyük təəssüf, dərin kədər hissi ilə 
xatırlayır. Hakimiyyəti ələ keçirərək inanılmaz bir hərisliklə ölkənin sərvətlərini çapıb-
talayan, iqtisadi-siyasi və mənəvi böhranın qarşısını almaqda aciz olan məlum qüvvələr 
xalqın inamından sui-istifadə etməklə, əslində, özlərini uçuruma yuvarladılar. Bir daha 
təsdiqləndi ki, xalqın inam və etimadına söykənməyən, onun iradəsini, istəyini nəzərə 
almayan hər hansı siyasi qüvvə Azərbaycan cəmiyyətində uzun müddət duruş gətirə 
bilməz. Belə acınacaqlı şəraitdə xalqın üzdə olan ziyalıları, sadə və zəhmətkeş 
insanları daxili inamlarına söykənərək respublikanı xaos və anarxiya mühitindən, 
parçalanma təhlükəsindən, sosial-iqtisadi tənəzzüldən, bir sözlə, böyük fəlakətlərdən 
qurtaracaq, onu möhkəm sabitlik, davamlı sosial-iqtisadi tərəqqi və yüksəliş yoluna 
çıxaracaq yeganə düzgün ünvanı göstərdilər. Əksəriyyət yaxşı başa düşürdü ki, məhz 
ulu öndər Heydər Əliyev kimi müdrik strateq və siyasət ustadının rəhbərliyi altında 
formalaşan siyasi partiya xalqın inamını doğrultmaq, respublikanı üzləşdiyi böyük 
faciələrdən hifz etmək iqtidarında ola bilər. 

1993-cü ilin iyununda xalqın təkidli tələbi ilə Bakıya qayıdan Heydər Əliyev 
yorulmaq bilmədən, qətiyyətlə və böyük bacarıqla Azərbaycanın başı üstünü almış 
vətəndaş müharibəsi alovunu söndürmüş, ölkədə baş alıb gedən qanunsuz silahlı 
dəstələr zərərsizləşdirilmişdir. İctimai-siyasi sabitliyin tam bərpasına, qanunçuluğun və 
hüquq qaydalarının möhkəmləndirilməsinə, cəbhə bölgəsində atəşkəs rejiminə nail 
olmuş, habelə demokratik inkişaf kursu ilə uzlaşan sosial-iqtisadi siyasət strategiyasını 
ortaya qoymuşdur. Ulu öndər bir ictimai-iqtisadi formasiyadan digərinə keçid dövründə 
respublikanın qarşısında duran strateji vəzifə və hədəfləri düzgün müəyyənləşdirməklə 
dünyanın qabaqcıl dövlətlərinin təcrübəsində sınaqdan uğurla çıxmış, müsbət nəticələri 
sübut olunmuş inkişaf kursunun Azərbaycan gerçəkliyinə adekvat modelini yaratmışdır. 
Heydər Əliyev qısa zamanda özəl mülkiyyətçiliyə, sahibkarlığa, sərbəst rəqabətə 
meydan açan, dövlətsizləşdirməni özündə ehtiva edən, sosialyönümlü mahiyyət 
daşıyan, habelə xarici iqtisadi əlaqələrin gücləndirilməsi və münbit biznes mühitinin 

formalaşdırılması yolu ilə ölkəyə investisiya axınını stimullaşdıran liberal inkişaf 
modelinin praktik surətdə gerçəkləşdirilməsinə nail olmuşdur. 

Ümummilli lider mərkəzi planlaşdırma və bölgü sistemindən sərbəst bazar 
münasibətlərinə əsaslanan iqtisadi modelə keçid prosesinin aztəminatlı təbəqənin 
maraqlarına toxunmaması üçün dövlət büdcəsində sosial müdafiə tədbirlərinə geniş yer 
ayrılmasını da təmin etmişdir. Həmin dövrdə respublikanın məhdud maliyyə imkanları 
və zəif büdcəsi ilə qarşıya qoyulmuş strateji məqsədlərin yaxın gələcəkdə 
reallaşdırılmasının qeyri-mümkünlüyünü nəzərə alan, sosial-iqtisadi inkişaf prosesində 
xarici kapital və sərmayə amilinin təkanverici rolunu düzgün olaraq önə çəkən Heydər 
Əliyev xarici şirkətlər ilə Xəzərin Azərbaycan sektorundakı zəngin neft ehtiyatlarının 
mənimsənilməsini nəzərdə tutan müqavilələrin imzalanmasına da vacib məsələ kimi 
yanaşmışdır. İqtisadi inkişafın sürətləndirilməsinin, səmərəli sosial-iqtisadi islahatlar 
aparılmasının, investisiya layihələrinin həyata keçirilməsinin ümdə şərti kimi müstəqil 
Azərbaycanın yeni neft strategiyası işlənib hazırlanmış, 1994-cü ildən etibarən 
mərhələlərlə həyata keçirilmiş, ümumilikdə bu sektora 60 milyard dollar xarici sərmayə 
yönəldilmişdir. 

Ümummilli lider respublika iqtisadiyyatının keyfiyyətcə yeni mərhələsində məhz 
özəl sektoru sosial-iqtisadi inkişafın başlıca təminatçısı kimi dəyərləndirmiş, güclü 
sahibkarlar təbəqəsinin formalaşmasına, onların cəmiyyətdəki mövqelərinin 
güclənməsinə çalışmışdır. 1997-2003-cü illərdə respublikada sahibkarlığın inkişafı 
üçün zəruri maliyyə təminatı yaradılmış, süni maneələrin aradan qaldırılması üçün 
mükəmməl qanunvericilik bazası formalaşdırılmış, fəaliyyətin bu növü ilə məşğul 
olanların hərtərəfli stimullaşdırılması məsələsi diqqət mərkəzində saxlanılmışdır. 
İnvestisiyaların təşviqi üçün respublikada daha münbit şərait yaratmaq, daxili və xarici 
sərmayəni stimullaşdıran səmərəli metodlardan istifadə etmək, xarici kapital 
qoyuluşunun başlıca istiqamətini regionların, qeyri-neft sektorunun inkişafına 
yönəltmək, habelə maddiləşən işgüzar fəallığı gücləndirmək üçün kompleks tədbirlər 
həyata keçirilmişdir. 

Ümumiyyətlə, 1993-2003-cü illərdə ölkədə həyata keçirilən siyasət iqtisadi 
islahatların və inkişafın mahiyyət etibarı ilə yeni - Azərbaycan modelinin 
formalaşmasına zəmin yaratmışdır. Son 10 ildə tam şəkildə formalaşan və dünyada 
tanınan bu modelin fərqləndirici xüsusiyyətini isə inkişaf üzrə müəyyən olunmuş 
istiqamətlərin sahəvi proqramlarla əlaqələndirilməsi, iqtisadi inkişafın obyektiv 
qanunauyğunluqlarını nəzərə alan, gələcəyə hesablanan və cəsarətli qərarların qəbul 
olunması, sosialyönümlüyün gözlənilməsi, milli mentalitetin nəzərə alınması və 
mütərəqqi dünya təcrübəsinə arxalanması təşkil etmişdir. 

2003-cü ildən bu siyasəti uğurla həyata keçirən və yeni çalarlarla zənginləşdirən 
möhtərəm Prezident İlham Əliyevin son 10 ildə həyata keçirdiyi strategiya Azərbaycanı 
regionda ən sürətlə inkişaf edən, məqsədlərinə doğru inamla irəliləyən dövlətə 
çevirmişdir. Mühüm siyasi qərarların qəbulu ilə əlamətdar olmuş Yeni Azərbaycan 
Partiyasının bir neçə gün əvvəl keçirilmiş V qurultayında dərin məzmunlu nitq söyləyən 
möhtərəm Prezident İlham Əliyev demişdir: "İkinci belə ölkə tapılmaz ki, on il ərzində 
iqtisadiyyat üç dəfədən çox artsın və bütün başqa statistik göstəricilər də ən yüksək 
səviyyədə olsun. Hər bir ölkə üçün bu, nümunə ola bilər. Yoxsulluq 6 faizə, işsizlik 5,2 
faizə düşübdür. Bir milyon 100 mindən çox yeni iş yeri açılmışdır. Xarici dövlət 
borcumuz ümumi daxili məhsulun cəmi 7 faizini təşkil edir. Bütün beynəlxalq reytinq 
agentlikləri Azərbaycanın kredit reytinqlərini artırır. Ölkəmiz artıq rəqabətqabiliyyətliyə 
görə dünya miqyasında 46-cı yerdədir... Artıq biz "Azərbaycan 2020: gələcəyə baxış" 
İnkişaf Konsepsiyasının həyata keçirilməsi ilə məşğuluq. Biz gələcəyə baxırıq. Bu gün 
Azərbaycanda icra edilən layihələr gələcəyə yönəldilibdir. Biz elə etməliyik ki, bundan 
sonra da onilliklər ərzində ölkəmizin uğurlu, dayanıqlı inkişafı təmin edilsin. Şübhə 
etmirəm ki, biz buna nail olacağıq". 

Son 10 ildə iqtisadi inkişaf göstəriciləri ilə dünyanı heyrətləndirən, 2020-ci ilədək 
istehsal etdiyi ümumi daxili məhsulu 2 dəfə artırmaq, inkişaf etmiş dövlətlər sırasına 
yüksəlmək niyyətini bəyan edən Azərbaycan bu istiqamətdə sistemli tədbirlər həyata 
keçirir. Dövlət başçısı İlham Əliyevin təşəbbüsü və rəhbərliyi altında son illərdə ölkədə 
işsizlik probleminin həlli, yeni sosial infrastruktur obyektlərinin - təhsil, mədəniyyət, 
səhiyyə, rabitə müəssisələrinin istifadəyə verilməsi, yeni yolların, su, qaz, elektrik, 
rabitə xətlərinin çəkilişi "Azərbaycan 2020: gələcəyə baxış" İnkişaf Konsepsiyasının 
reallaşdırılması üçün yaxşı imkanlar açır. Bu kontekstdə regional inkişafa xidmət edən 
proqramların həyata keçirilməsi, sənayeləşmə prosesinin sürətləndirilməsi tədbirləri də 
diqqət mərkəzində saxlanılmışdır. Paytaxtla yanaşı, bölgələrin, xüsusən də güclü 
potensiala malik iri şəhər və rayonların inkişafına göstərilən yüksək diqqət və qayğını 
xüsusi vurğulamaq lazımdır. 
  Bütün bunların nəticəsidir ki, ümummilli lider Heydər Əliyevin vaxtı ilə "gənclər 
şəhəri" adlandırdığı, habelə müdrik qərarları ilə böyük sənaye potensialı 
formalaşdırdığı Sumqayıt şəhəri də özünün iqtisadi tərəqqi və yüksəliş mərhələsini 
yaşayır. Açıq demək lazımdır ki, 2011-ci ilədək Azərbaycanın strateji əhəmiyyətli bu 
sənaye şəhərinin inkişafı o qədər də diqqəti çəkmir, həyata keçirilən yenidənqurma 
tədbirləri kosmetik xarakter daşıyır, müasir standartlara cavab vermirdi. Abadlıq-
quruculuq, yenidənqurma tədbirləri zamanı Avropanın ən müasir şəhərlərinin 
təcrübəsinin öyrənilməsi zərurətini diqqətə çəkən dövlət başçısı hətta icra başçılarının 
bir sıra xarici şəhərlərə ezamiyyətə göndərilməsini təmin etsə də, Sumqayıtın Bakı və 
digər iri şəhərlərlə müqayisədə geridə qaldığını sezməmək mümkün deyildi. 
2011-ci ildə Sumqayıt şəhərinə yeni icra başçısının təyinatından sonra şəhərin 
inkişafında keyfiyyətcə yeni mərhələnin əsası qoyulmuşdur. Ölkə başçısının tapşırığı ilə 
qısa müddətdə şəhərin inkişafı ilə bağlı strateji plan hazırlanmış,  Prezident İlham 
Əliyevin 2011-ci il iyulun 7-də Sumqayıta səfəri zamanı təqdim edilmişdir. Həmin 
görüşdə sakinlər qarşısında dərin məzmunlu nitq söyləyən dövlətimizin başçısı 
demişdir: "Sumqayıt Bakıya çox yaxındır. Sumqayıtlıların bəziləri Bakıda, Bakıda 
yaşayanların bəziləri Sumqayıtda işləyirlər. Yəni Sumqayıtla Bakı, demək olar ki, artıq 
birləşir. Çünki ölkəmizdə inkişaf o qədər sürətlə gedir və bu yol boyu tikintilər, yeni 
binalar, sənaye müəssisələri ona gətirib çıxaracaq ki, Bakıda yaşayanlar da gəlib 
Sumqayıtda işləyəcəklər. Ona görə Sumqayıt paytaxt standartlarına tam şəkildə 
uyğunlaşdırılmalıdır. Mənim məqsədim bundan ibarətdir və bunu etmək üçün artıq biz 
konkret layihələrə başlamışıq. 
 Hər bir vətəndaş, xüsusilə Sumqayıt sakinləri istəyirlər ki, Sumqayıt şəhəri 
gözəlləşsin, abadlaşsın. Mən həmişə deyirəm ki, Bakı dünyanın ən gözəl şəhərlərindən 
biridir. Ümid edirəm ki, vaxt gələcək, biz Sumqayıt haqqında da eyni sözləri deyə 
biləcəyik". 

Sumqayıt sakinləri ötən 2 ildə ölkə başçısının siyasi iradəsi, yüksək diqqət və 
qayğısı, o cümlədən şəhər rəhbərliyinin müasir iş üslubu, çevik və səmərəli idarəetmə 
mexanizmi nəticəsində əldə olunan bu inkişaf və tərəqqini gündəlik həyatlarında hiss 
edir, böyük razılıq hissi ilə qarşılayırlar. Respublikamızın dinamik tərəqqisi, ictimai 
həyatın bütün sahələrində uğurla aparılan irimiqyaslı iqtisadi islahatlar gənclər 
şəhərinin müasirləşdirilməsinə, abadlaşdırılmasına, burada yeni,  istehsal sahələrinin 
yaradılmasına, sakinlərin rifah halının daha da yaxşılaşdırılmasına imkan yaratmışdır. 
Ölkə başçısının dəyərli tövsiyə və tapşırıqlarının, habelə şəxsi nəzarətinin məntiqi 
davamı olan maddi dəstəyi nəticəsində "Yeni Sumqayıt" quruculuğunda əsaslı 
irəliləyişlər müşahidə olunur: abadlaşan, gözəlləşən Sumqayıt modernləşir, metropoliya 
standartlarına yaxınlaşır. Yeni standartları tətbiq etmək, Sumqayıtı Bakının inkişaf 
səviyyəsinə çatdırmaq kifayət qədər gərgin iş tələb etsə də, şəhər rəhbərliyinin qarşıya 
qoyulmuş məqsədə yetişməklə bağlı hansısa narahatlığı, nigaranlığı yoxdur. Çünki bu 
qlobal inkişaf planı - abadlıq-quruculuq tədbirləri bilavasitə möhtərəm Prezidentin 

nəzarəti altında həyata keçirilir. Təkcə onu demək kifayətdir ki, ölkə başçısı iki il 
müddətində şəhərə 5 dəfə səfər etmiş, görülən işlərlə yaxından maraqlanaraq zəruri 
maliyyə dəstəyinin göstərilməsini təmin etmiş, müvafiq göstərişlərini vermişdir. Dövlət 
başçısının son 1 ildə 3 dəfə - 2012-ci ilin aprel və dekabr aylarında, habelə 2013-cü ilin 
may ayında Sumqayıtda olması deməyə əsas verir ki, cənab İlham Əliyev şəhərin Bakı 
standartlarına yaxınlaşması, burada insanları narahat edən problemlərin həlli üçün 
əlindən gələni əsirgəmir. 

Son 2 il ərzindəki səfərləri zamanı Azərbaycan Prezidenti şəhərdə ulu öndər 
Heydər Əliyevin abidə kompleksini ziyarət etmiş, ümummilli liderin adını daşıyan 
möhtəşəm parkın, habelə Sumqayıt Texnologiyalar Parkında bir sıra yeni sənaye 
müəssisələrinin, sosial-inzibati obyektlərin, müasir olimpiya kompleksinin, Qarabağ 
müharibəsi əlilləri və şəhid ailələri üçün inşa olunmuş binanın, Nəsimi adına 
dənizkənarı mədəniyyət və istirahət parkının, Cümə məscidinin, "ASAN Xidmət" 
Mərkəzinin, "Gilan" Tekstil Fabrikinin və s. açılışında iştirak etmişdir. 
Möhtərəm Prezident İlham Əliyev 2011-ci ilin iyul ayında Sumqayıtda olarkən demişdir: 
"Biz şəhərin inkişafına kompleks şəkildə yanaşırıq. Şəhərin inkişafı üçün master plan 
hazırlanır, onun ilkin əlamətləri artıq var və reallaşır. Mən yeni, müasir yanaşma ilə 
hesab edirəm ki, bir neçə il ərzində Sumqayıtda çox böyük quruculuq, abadlıq işləri 
başa çatacaq və şəhər ölkəmizin, bölgənin və bəlkə də dünyanın ən gözəl 
şəhərlərindən birinə çevriləcəkdir. Bu, bizim hədəfimizdir. Bəzi hallarda qarşıya 
qoyduğumuz hədəflər çox böyük görünür, ancaq həyat göstərir ki, biz bütün 
məqsədlərə çatırıq". 

Şəhərin inkişafını nəzərdə tutan baş plan əsasında son illər Bayraq meydanının 
tikintisi başa çatdırılmış, stadionun inşasına başlanılmışdır. Həmçinin 500 mindən çox 
əhalisi olan Sumqayıtda kütləvi tədbirlərin keçirilməsi üçün xüsusi meydanın tikintisi də 
nəzərdə tutulur. Plan əsasında Nəsimi istirahət parkının dənizə doğru ərazisindən yeni 
magistral yolun çəkilməsi nəzərdə tutulmuşdur. Bu analoqu olmayan layihənin məqsədi 
həmin yerdə dəniz-yol-park-şəhər dördlüyünu tamamlamaq, şəhər sakinlərinin istirahəti 
üçün daha əlverişli şərait yaratmaqdır. 

Sumqayıt bulvarının Bakı Dənizkənarı Milli Parkı səviyyəsində yenidənqurulması 
da möhtəşəm layihələr sırasındadır. Burada beşulduzlu mehmanxananın, yaxt-klubun, 
müasir istirahət komplekslərinin, funikulyorun tikintisi planlaşdırılır. 80 hektar əraziyə 
malik olan bu istirahət guşəsi yaxın perspektivdə bölgənin ən gözəl və unikal istirahət 
yerlərindən birinə çevriləcəkdir.  "Abad məhəllə" layihəsi çərçivəsində şəhərdə yaşayış 
binaları əsaslı təmir olunur, həyətlərdə insanların asudə vaxtlarını səmərəli keçirməsinə 
hər cür imkanlar yaradılır.   

Sürətlə icra edilən layihələr son illərdə qarşıya qoyulmuş başlıca hədəfə - şəhəri 
böyük sürətlə paytaxt standartlarına, habelə ən müasir Avropa şəhərlərinin səviyyəsinə 
yaxınlaşdırır. Şəhər icra hakimiyyətinin başçısı Eldar Əzizovun qeyd etdiyi kimi, başlıca 
məram Sumqayıtı müasir, zövq oxşayan şəhərə çevirməkdir.  

Son iki ildə şəhərin müxtəlif küçələrində, park və xiyabanlarında, məhəllələrində 
yüksək estetik zövqlə aparılan təmir-bərpa, yenidənqurma, abablıq işləri sakinlərin də 
ürəyincədir. Şəhərin yeni rəhbərliyinin ölkə başçısının müəyyənləşdirdiyi vəzifələrin 
həlli ilə bağlı müasir, mükəmməl, ünvanlı və sistemli səciyyə daşıyan inkişaf 
konsepsiyası, şəhərin bütün potensialının inkişaf məqsədinə səfərbər olunması, 
yenidənqurma işlərinin dünyanın ən müasir şəhərlərinin yetkin təcrübəsinin nəzərə 
alınmaqla həyata keçirilməsi əldə olunan nəticələrin miqyasını daha da genişləndirir. 
Şəhərlə tanışlıq əminliklə deməyə əsas verir ki, reallaşdırılan böyük abadlıq-quruculuq 
işləri kosmetik, görüntüyə hesablanmış təmir məqsədinə deyil, köklü dəyişikliklərə, ən 
müasir standartların tətbiqinə yönəlmişdir. Heydər Əliyev prospektinin, "Azərbaycan", 
"Nərimanov", "Sülh" və digər küçələrin abadlaşdırılması, şəhərə giriş yollarının 
müasirləşdirilməsi, baxımsız vəziyyətdə olan binaların fasadlarına təzə üzlük çəkilməsi, 

dam örtüklərinin dəyişdirilməsi, səkilərin, yolların əsaslı təmiri görülən işlərin yalnız bir 
qismidir. Xüsusən də gecə saatlarında Sumqayıtda olanlar şəhərin necə dəyişdiyini, 
burada müasir tələblərə cavab verən işıqlandırma sisteminin yaradıldığını aydın 
görürlər. Şəhərin giriş hissəsində bütün sosial obyektlərin görkəminin eyni memarlıq 
standartları əsasında müasirləşdirilməsi də ilk baxışdan diqqəti çəkir. 

Hazırda şəhərə dəvət olunmuş bir neçə qrup yüksəkixtisaslı memarların iştirakı 
ilə ümummilli liderin adını daşıyan Heydər parkında Heydər Əliyev Mərkəzinin, tarixi 
abidələr siyahısına salınmış Nəsimi adına mədəniyyət və istirahət parkının 
abadlaşdırılaraq yenidən qurulması, yeni yaşıllıqların salınması, dekorativ kol və 
bitkilərin əkilməsi məqsədilə tərtib edilmiş layihələr üzrə işlər davam etdirilir. 
Şəhərdə yenidənqurma və abadlıq işlərinin davam etdirilməsi məqsədilə mərkəzi 
küçələrin və prospektlərin simasının müasir dövrün tələblərinə uyğun dəyişdirilməsi, 
yaşıllaşdırılması, sıxlıq yaratmaqla günün tələblərinə cavab verməyən, şəhərin estetik 
görünüşünə xələl gətirən müxtəlif ölçülü köşk və quraşdırma obyektlərinin digər 
ərazilərə köçürülməsi, bardür və işıq sütunlarının yenidən qurulması, binaların dam 
örtüklərinin və fasad hissələrinin təmir işləri aparılır. Qeyd olunan istiqamətdə işlər 
hazırda H.Əliyev, Koroğlu prospektləri,  N.Nərimanov və 20 Yanvar küçələrində 
aparılır.  

Sumqayıt tarixən Azərbaycanın mühüm sənaye mərkəzi kimi tanınmış, burada 
strateji əhəmiyyətli fabrik və zavodlar, istehsalat müəssisələri fəaliyyət göstərmişdir. 
Azərbaycan Respublikası Prezidentinin müvafiq fərmanı ilə rəqabətqabiliyyətli sənaye 
istehsalının inkişafı üçün münbit şərait yaratmaq, əhalinin istehsal sahəsində 
məşğulluğunu artırmaq məqsədi ilə Sumqayıt Kimya Sənaye Parkı yaradılmaqdadır. 
Burada neft-kimya və digər prioritet sənaye sahələri üzrə rəqabətqabiliyyətli 
məhsulların istehsalı və emalı müəssisələrinin yaradılması nəzərdə tutulur. Parkın 
yaradılması çoxsaylı iş yerlərinin açılmasına imkan verəcək və ixtisaslı mütəxəssislərə 
tələbat artacaqdır. Ötən il Prezident Ilham Əliyevin göstərişi əsasında Sumqayıtda ilk 
dəfə olaraq müasir standartlar səviyyəsində neft-kimya sənayesi üçün hər il yüzlərlə 
ixtisaslı fəhlə kadrın hazırlanacağı Təlim-tədris Mərkəzi fəaliyyətə başlamışdır. 
Ötən il Sumqayıtda elektroenergetika sahəsində yeni infrastruktur layihələrinin həyata 
keçirilməsi davam etdirilmişdir. Sumqayıt Texnologiyalar Parkında ümumilikdə 20-dən 
çox iri, müasir istehsal sahələri fəaliyyət göstərir. Hazırda burada 500 kv-luq kabel 
zavodunun üçüncü mərhələsinin, polikarbonat lövhələr istehsalı, kanalizasiya boruları 
istehsalı, polikarbonat dolğulu sendviç panelləri istehsalı, transformatorlar istehsalı, 
metaləritmə və şüşə emalı zavodlarının inşası davam etdirilir. 

Ölkə başçısının 5 noyabr  2012-ci il tarixli fərmanı ilə Sumqayıt şəhərində 
informasiya və kommunikasiya texnologiyaları, telekommunikasiya və kosmos, enerji 
səmərəliliyi sahələrində tədqiqatlar aparılması, yeni və yüksək texnologiyaların 
hazırlanması üçün zəruri infrastrukturu, maddi-texniki bazası və idarəetmə qurumları 
olan ərazi - Yüksək Texnologiyalar Parkı yaradılmasına başlanılmışdır. 

Görülən işlər nəticəsində şəhər üzrə ümumi məhsul buraxılışı 200 milyon manat 
təşkil etmiş, ötən ilin müvafiq dövrü ilə müqayisədə artım tempi 30,7 faiz olmuşdur. 
Sənaye sahələrində məhsul istehsalı ötən ilin eyni dövrü ilə müqayisədə 44,6 faiz 
artaraq 142 milyon manatdan çox olmuşdur. Ümumi daxili məhsulun tərkibində qeyri-
dövlət sektorunun payı 70 faiz təşkil edir. Sosial-iqtisadi sahədə çalışan işçilərin orta 
aylıq əməkhaqqı 410 manat olmuş, ötən ilin müvafiq dövrü ilə müqayisədə 28,5 faiz 
artmışdır. Kimya sənayesi və metallurgiyada məhsul istehsalı 2 dəfə, yüngül sənayedə 
isə 1,4 dəfə artmışdır. 

Ümumiyyətlə, şəhərin sənaye potensialının möhkəmləndirilməsi tədbirləri ilk 
növbədə sahibkarlığa göstərilən dəstəklə bağlıdır. Bu gün Sumqayıtda formalaşmış 
güclü sahibkarlar təbəqəsi şəhərin inkişafına hərtərəfli dəstək verir, ictimai-siyasi 
həyatda fəallıq nümayiş etdirir. Şəhər rəhbərliyinin yaratdığı normal işgüzar mühit biz 

sahibkarları razı salır, daha səylə işləməyə, yeni iş yerlərinin açılması prosesinə töhfə 
verməyə sövq edir. 

Xüsusi vurğulamaq lazımdır ki, Yeni Azərbaycan Partiyasının bir neçə gün əvvəl 
keçirilmiş V qurultayında ölkə başçısı, partiya sədri cənab İlham Əliyevin növbəti dəfə 
prezidentliyə namizədliyinin irəli sürülməsi Sumqayıt sakinlərinin də böyük sevincinə 
səbəb olmuşdur. Bu qərar Azərbaycanı müasir, abad, inkişaf edən ölkə kimi görmək 
istəyən, sabahına biganə qalmayan vətəndaşların prinsipial və qətiyyətli seçimini 
özündə ehtiva edir. İnanırıq ki, məhz bu dəyişməz seçim nəticəsində müstəqil 
Azərbaycan qarşıdakı illərdə daha da inkişaf edəcək, müəyyənləşdirdiyi hədəflərə 
yetişəcəkdir. 

  

                                                              Aslan Manafov 

                                                            “Azərbaycan”. - 2013. - 12 iyun. - № 127. - S. 4. 

SUMQAYITDAKI CÜMƏ MƏSCİDİNDƏ ƏSASLI TƏMİRDƏN SONRA YARADILAN 
ŞƏRAİTLƏ TANIŞLIQ 

  
Mayın 3-də Azərbaycan Prezidenti İlham Əliyev Sumqayıtdakı Cümə məscidində 

əsaslı təmirdən sonra yaradılan şəraitlə tanış olmuşdur. 
Dövlət başçısı Cümə məscidinin yenidənqurmadan əvvəlki vəziyyətini əks etdirən 
fotolara baxdı. 

Prezident İlham Əliyevə məlumat verildi ki, ibadətgahın təməli 1989-cu ildə 
qoyulmuşdur. 2003-cü ildə istifadəyə verilən məscidin ərazisi 4,5 hektardır. Burada, 
eyni zamanda, 500 nəfər ibadət edə bilər. Məscid 2011-ci ilin iyulunda Azərbaycan 
Prezidenti İlham Əliyev burada olarkən verdiyi tapşırığa müvafiq olaraq əsaslı təmir 
edilmişdir. Burada 34 metr hündürlüyündə minarə ucaldılmışdır. Mehrab yenidən 
qurulmuş, günbəzin daxilinə "Qurani-Kərim"dən ayələr həkk olunmuş, döşəmə əsaslı 
təmir edilmişdir. Məscidin istilik və elektrik sistemləri də tamamilə yenilənmiş, divarları 
üzlük daşlarla üzlənmiş, hasarı yenidən qurulmuşdur. 
Azərbaycan Prezidenti məscidin axundu ilə söhbət etdi.Axund Rauf Sərdarov dövlət 
başçısını salamlayaraq dedi: 

- Cənab Prezident, şəhərimizə xoş gəlmisiniz! Sizi ikinci dəfə şəhərimizin Cümə 
məscidində görməyimiz bizi çox sevindirir, xoşhal edir. Siz iki il bundan əvvəl bu 
məscidə baxmışdınız. Layihə hazırlanması, bərpa işləri görülməsi üçün tapşırıq 
vermişdiniz. 

Allaha şükürlər olsun ki, əsaslı surətdə bərpa olunan, yeni minarəsi tikilən 
məscidimiz bu gün möminlərin ixtiyarına verilir. Bu, bizi çox sevindirir. Bu, Sizin 
dinimizə olan məhəbbətiniz və sayğınızdır. Sizə minnətdarıq. 

Cənab Prezident! Sizin bu gün buraya gəlişiniz bir neçə cəhətdən bizim üçün 
bayramdır. Əvvəla, ölkənin rəhbəri şəhərimizə, məscidimizə gəlib. Bu, bizim üçün 
bayramdır. Bu gün həm də məscidimizin açılışı olacaqdır. Bu, ikinci bayramdır. 
Üçüncü bayram isə məscidimizin adı ilə bağlıdır. Bu, "Cümə" məscidi adlanır. Siz də 
çox gözəl gündə, cümə günündə buraya gəlmisiniz. Cümə günündə də yüz minlərlə 
insan bir araya yığışıb ibadət, dua edirlər. Cümə Allahın rəhminin yerdə nazil olan 
günüdür. 

Bundan əlavə, cənab Prezident, sonuncu peyğəmbərimiz, islam dininin banisi 
həzrəti Rəsulullahın qızı Fatimeyi-Zəhranın doğum günüdür. Bu da bir gözəl gündür. 
Axund Rauf Sərdarov Sumqayıtdan olan zəvvarların Həcc ziyarətinin təşkilinə görə 
Prezident İlham Əliyevə minnətdarlıqlarını bildirdi. Eyni zamanda, Azərbaycanda dini-
mənəvi dəyərlərin qorunması, məscidlərin, ziyarətgahların inşası və bərpası 
istiqamətində ulu öndər Heydər Əliyevin həyata keçirdiyi böyük işlərin davam 
etdirilməsinə görə Prezident İlham Əliyevə təşəkkürünü bildirərək dedi: 

- Bütün bunlar üçün biz Sizə təşəkkür edir, ulu öndərə rəhmət diləyirik. Allah Sizi 
qorusun. Allah Sizə, ailənizə xoşbəxtlik, səadət nəsib etsin. Qoy bu əmin-amanlıq, 
abadlıq ölkəmizdən heç vaxt əskik olmasın. Cənab Prezident, Allah Sizi hifz etsin 
Dövlət başçısına "Qurani-Kərim" hədiyyə olundu. 
Prezident İlham Əliyev: 

- Çox sağ olun. Doğrudan da, əlamətdar bir gündür. Mən iki il bundan əvvəl 
gəlmişdim. Tikinti işlərinə bərabər baxırdıq. İndi ən yüksək səviyyədə tikilibdir. Həm 
xarici görünüşü, həm daxili tərtibatı gözəldir. Faktiki olaraq, yenidən tikilibdir. Minarəsi 
tikilibdir. Bütün lazımi şərait vardır. İstilik, kondisioner, böyük həyət vardır. Yəni, burada 
ibadət üçün bütün imkanlar vardır. Bu məscid bir sənət, memarlıq əsəridir. Elə də 
olmalıdır. İki minə yaxın məscid vardır. Onların böyük əksəriyyəti müstəqillik dövründə 
tikilibdir. İndi qədim vaxtlardan bizə miras qalan məscidlərin bərpası ilə də məşğuluq. 
Bu yaxınlarda Azərbaycanın ən qədim məscidi olan Şamaxı Cümə məscidinin də 

açılışını edəcəyik. Bu məscid 743-cü ildə tikilibdir. İndi onun yenidən tikilməsi başa 
çatır. Orada köçürülmələr də var idi, yollar genişləndirildi. 

Bakıda dini, tarixi abidələrimizin bərpasından da dəfələrlə söhbət aparmışıq. 
Təzəpir məscidi, Bibiheybət məscidi, Əjdərbəy məscidi. 
Binəqədidə ölkəmizin ən böyük məscidi tikilib. Bu, həm bizim müqəddəs dinimizə olan 
münasibətimizdir, eyni zamanda, islam aləmində Azərbaycan indi çox görkəmli yer 
tutur. İslam Əməkdaşlıq Təşkilatının xətti ilə mötəbər tədbirlər keçirilir. Müsəlman 
aləmində Azərbaycan çox böyük hörmətə malik olan bir ölkədir. Nəinki Azərbaycanda, 
müsəlman aləmində islam həmrəyliyinin gücləndirilməsi üçün biz əlimizdən gələni 
əsirgəmirik. Belə gözəl, dini, tarixi abidələrin tikintisi, bərpası bundan sonra da davam 
etdiriləcəkdir. 

VƏTƏNDAŞLARA XİDMƏT VƏ SOSİAL İNNOVASİYALAR ÜZRƏ DÖVLƏT 
AGENTLİYİNİN SUMQAYIT «ASAN XİDMƏT» MƏRKƏZİ AÇILMIŞDIR 

 
Mayın 3-də Azərbaycan Respublikasının Prezidenti İlham Əliyev Vətəndaşlara 

Xidmət və Sosial İnnovasiyalar üzrə Dövlət Agentliyinin Sumqayıt "ASAN xidmət" 
mərkəzinin açılışında iştirak etmişdir. 

Mərkəzlə tanış olan dövlət başçısına Prezident Administrasiyasının hüquq-
mühafizə orqanları ilə iş şöbəsinin müdiri Fuad Ələsgərov məlumat verdi ki, burada ilk 
dəfə ölkədə tətbiq olunan elektron ərizə doldurma aparatı yerləşdirilmişdir. Mərkəzə 
müraciət edən vətəndaş elektron ərizəni dolduraraq eyni vaxtda çap etdirə bilər. "ASAN 
xidmət" mərkəzinin əsas prinsipləri operativlik, şəffaflıq, nəzakətlilik, məsuliyyət, etik 
davranış qaydalarına nəzarət və rahatlıqdır. Mərkəz internetə daim açıq olan 
kompyuterlərlə təchiz edilmiş və vətəndaşların burada bütün növ elektron xidmətlərdən 
yararlanması üçün hər cür şərait yaradılmışdır. "ASAN xidmət" mərkəzində 
vətəndaşların gözləməsi və vaxtını səmərəli keçirməsi üçün funksional yardımçı 
xidmətlər - bank, sığorta, hüquqi yardım və tərcümə mərkəzləri, laboratoriya, tibbi 
xidmət, uşaq əyləncə guşəsi, internet-kafe, poçt şöbələri, fotostudiya fəaliyyət göstərir. 

Qeyd edildi ki, binada əlillər üçün də bütün zəruri şərait yaradılmışdır. Binanın 
girişində onlar üçün xüsusi lift quraşdırılmışdır. Gözdən əlillərin sərbəst hərəkəti üçün 
isə hər bir mərtəbənin döşəməsinə xüsusi örtüklər vurulmuş və lövhələr onların oxuya 
biləcəkləri müvafiq hərflərlə hazırlanmışdır. 

Mərkəzdə həmçinin vətəndaşların qəbulunun elektron növbə əsasında həyata 
keçirilməsi üçün ən müasir avadanlıq quraşdırılmışdır. Elektron lövhələr və işarələr 
vətəndaşların məlumat əldə etməsini asanlaşdıracaqdır. Vətəndaşlara könüllülük 
prinsipi əsasında xidmət göstərmək üçün 30 gənc seçilmiş və onlar təlimlərə cəlb 
olunmuşlar. 
Dövlət başçısı könüllülərlə görüşdü. 
Prezident İlham Əliyev dedi: 

- Artıq "ASAN xidmət" Sumqayıta da gəldi, Bakıdan üç ay sonra. Keçən dəfə 
Sumqayıtda olarkən demişdim ki, Sumqayıtda Bakı şəhərinə xas olan bütün standartlar 
tətbiq olunmalıdır. Həm infrastruktur layihələri o səviyyədə icra edilməlidir, həm də 
ictimai yerlər, xidmət sektoru o səviyyədə olmalıdır. 
İndi Sumqayıtda gözəl parklar salınır. Bu gün Heydər Əliyev Parkının vəziyyəti ilə tanış 
oldum. Sumqayıt, doğrudan da, ölkəmizin çox gözəl şəhərinə çevrilir və Bakıdan sonra 
Cənubi Qafqazda ikinci böyük sənaye şəhəridir. Sumqayıtın əhalisi də artır, iş yerləri 
açılır. İndi yeni yaradılan sənaye müəssisələri, texnoparklar kənar bölgələrdən də işçi 
qüvvəsini Sumqayıta gətirəcəkdir. Yəni, burada iş çox olacaqdır və bu mərkəz nəinki 
Sumqayıt sakinlərinə, eyni zamanda, Abşeron, Siyəzən, Şabran və Xızı rayonlarının 
sakinlərinə xidmət göstərəcəkdir. 

Bu, sizin üçün də gözəl təcrübədir. İlk növbədə, gələcək fəaliyyətiniz üçün, 
hesab edirəm ki, çox vacib olan təcrübədir. Digər tərəfdən, bax, bu valantyorluq sizin 
niyyətinizi göstərir, onu ifadə edir. Yəni, siz cəmiyyətin fəal üzvlərisiniz. Əgər siz könüllü 
şəkildə, necə deyərlər, vətəndaşlara və dövlətə təmənnasız kömək etmək 
istəyirsinizsə, deməli, sizin niyyətiniz çox xoşməramlıdır və ölkəmizin ümumi inkişafına 
tam uyğundur. Bax, belə gənclər olmalıdır, Vətəni sevən, insanlara xoş münasibət 
bildirən, peşəkar, bilikli və müasir. Mən sizə uğurlar arzulayıram. Sizə bax, bu 
təşəbbüsə görə minnətdarlığımı bildirmək istəyirəm. 

Sonra Azərbaycan Prezidentinə məlumat verildi ki, mərkəzdə yerləşdirilən 
xüsusi terminallar vasitəsilə mobil rabitə, internet, işıq, su, qaz və digər kommunal 
xidmətlərinin, kredit və sığorta ödənişlərinin həyata keçirilməsi mümkün olacaqdır. 
Mərkəzin "Çağrı" xidməti vasitəsilə vətəndaş mərkəzə gəlmədən internet və ya 
telefonla bütün xidmət növləri, tələb edilən sənədlər barədə məlumat ala və növbə tuta 

bilər. Mərkəzdə videomüşahidə kameraları və rüsumların məbləğlərini əks etdirən 
rüsum tablosu da quraşdırılmışdır. "ASAN xidmət" mərkəzində 9 dövlət orqanı - 
Ədliyyə, Daxili İşlər, Vergilər nazirlikləri, Əmlak Məsələləri Dövlət Komitəsi, Dövlət 
Gömrük Komitəsi, Dövlət Miqrasiya Xidməti, Dövlət Torpaq və Xəritəçəkmə Komitəsi, 
Dövlət Sosial Müdafiə Fondu və Milli Arxiv İdarəsi tərəfindən 25 hüquqi xidmət həyata 
keçiriləcəkdir. Bundan əlavə, mərkəzdə vətəndaşlara 22 növ funksional yardımçı 
xidmət göstəriləcəkdir. Korrupsiya hallarının qarşısının alınması, şəffaflığın təmin 
edilməsi məqsədilə mərkəzdə xidmət prosesi fasiləsiz videokamera vasitəsilə 
qeydiyyata alınacaqdır. Xidmət prosesi müasir İP telefon və İP şəbəkə sistemi ilə təmin 
edilmişdir. Xidmətlərin tənzimlənməsi məqsədilə elektron monitor və elan tabloları 
qurulmuşdur. Xidmətin  "asan.gov.az" internet saytı vasitəsilə vətəndaşlar üçün "online" 
növbəyə yazılma, elektron ərizələr doldurma, sənədlərin müvafiq orqanlara elektron 
qaydada göndərmə və digər imkanlar yaradılmışdır. "ASAN xidmət" mərkəzinin 
fəaliyyətinin məqsədi dövlət orqanlarının hüquqi xidmətlərinin göstərilməsində 
vətəndaşların razı salınması, şəffaflığın təmin edilməsi, korrupsiya hallarının istisna 
edilməsi, müasir texnologiyaların, "bir qapı" prinsipinin tətbiqi, dövlət qulluqçusu-
vətəndaş münasibətlərində yeni düşüncə tərzinin - "dövlət qulluqçusunun vəzifəsi 
vətəndaşın hüququnu təmin etməkdir" yanaşmasının formalaşdırılmasıdır. 
Prezident İlham Əliyevə mərkəzin səyyar avtobusları ilə bağlı məlumat verildi. 
Vurğulandı ki, "ASAN xidmət"in avtobusunda səyyar xidmət konsepsiyasının əsas 
komponentləri - alternativ enerji mənbələrindən istifadə olunması, nağdsız 
hesablaşmaların və şəffaflığın təmin edilməsi, vətəndaşların dövlət orqanlarına 
etimadının gücləndirilməsi əksini tapmışdır. Bölgələrdə səyyar fəaliyyət göstərmək 
üçün "ASAN xidmət"in şəxsi heyəti və hərəkət vasitələri şimal və cənub qruplarına 
bölünəcəkdir. Səyyar qrupların hər biri şəhər və rayonlarda 15 gündən bir ayadək 
vətəndaşlara xidmət göstərəcəkdir. Qrup müvafiq şəhər və rayona daxil olarkən 
xidmətlərin həyata keçirilməsi üçün iki iş günü ərzində nəzərdə tutulmuş xüsusi 
məkanlarda yerləşdiriləcəkdir. 
Dövlət başçısı səyyar xidmət avtobusu ilə tanış oldu. 

Qeyd edildi ki, agentliyin xüsusi sifarişi əsasında Türkiyədə yığılan "Mercedes" 
markalı avtobus keyfiyyətli xidmətin göstərilməsi üçün yüksək zövqlə və bu qəbildən 
olan nəqliyyat vasitələrindən fərqli şəkildə hazırlanmışdır. İş prosesində sərf olunacaq 
elektrik enerjisini avtobusun üzərində quraşdırılan Günəş panelləri təmin edəcəkdir. 
Avtobusun üzərində quraşdırılmış böyük monitorda rüsumlar, növbələr, müxtəlif 
görüntülər, xidmətlər barədə məlumatlar nümayiş etdiriləcəkdir. Avtobusda "ASAN 
xidmət"in 11 əməkdaşının eyni vaxtda vətəndaşlara xidmət göstərməsi üçün hər cür 
şərait yaradılmışdır. Həmçinin vətəndaşların yağışlı və ya günəşli havada növbə 
tutmaları üçün avtobusda rahat çadır da vardır. Avtobusun qoşqusunda isə "ASAN 
xidmət" əməkdaşlarının istirahəti və qidalanmaları üçün yüksək şərait yaradılmışdır. 

Prezident İlham Əliyev mərkəzin həyətində innovasiyalar mərkəzinin yeni 
texnologiyaları ilə tanış oldu. 

Azərbaycan Prezidenti İlham Əliyevə innovasiyalı mərkəzləşdirilmiş parklanma 
sistemi barədə məlumat verildi. 

Diqqətə çatdırıldı ki, bu sistemin əsas məqsədi avtomatlaşdırılmış park sistemini 
tətbiq etməkdir. Bu sistemdən ABŞ və bəzi Avropa ölkələrində artıq istifadə olunur. 
Sonda xatirə şəkli çəkdirildi. 

SUMQAYITDA HEYDƏR ƏLİYEV MƏRKƏZİ İSTİFADƏYƏ VERİLMİŞDİR 
 

Mayın 3-də Sumqayıta səfəri çərçivəsində Azərbaycan Respublikasının 
Prezidenti İlham Əliyev Heydər Əliyev Mərkəzinin açılışında iştirak etmişdir. 
Dövlət başçısı əvvəlcə mərkəzin yerləşdiyi Heydər Əliyev parkında yaradılmış şəraitlə 
tanış oldu. 

Parkın girişində ulu öndərin həyat və fəaliyyətinin müxtəlif dövrlərini əks etdirən 
fotolardan ibarət guşə yaradılmışdır. 

Prezident İlham Əliyevə məlumat verildi ki, park sakinlərin istirahət üçün üz 
tutduqları ən sevimli məkanlardan biridir. Burada şəhər sakinlərinin və qonaqların 
asudə vaxtlarını mənalı və maraqlı  keçirmələri üçün hər cür şərait yaradılmışdır. 
İstirahət məkanında balacalar üçün xüsusi attraksionlar quraşdırılmışdır. Kompleks 
yenidənqurma, abadlaşdırma və yaşıllaşdırma işləri bu istirahət məkanını Sumqayıtın 
ən gözəl yerlərindən birinə çevirmişdir. 

Prezident İlham Əliyev parkda inşa olunmuş Heydər Əliyev Mərkəzinin rəmzi 
açılışını bildirən lenti kəsdi. 

Diqqətə çatdırıldı ki, mərkəzin yaradılması ilk növbədə sumqayıtlıların dahi 
rəhbərin xatirəsinə yüksək ehtiramını nümayiş etdirir. Yeni mərkəz həm də ulu öndərin 
zəngin və çoxşaxəli irsinin öyrənilməsində və təbliğində mühüm rol oynayır. 
Mərkəzdəki eksponatlar bir daha sübut edir ki, Azərbaycanın tənəzzül dövründən 
tərəqqi mərhələsinə qədəm qoyması və hazırda ölkəmizin hərtərəfli inkişafı, beynəlxalq 
nüfuzunun artması məhz ümummilli lider Heydər Əliyevin Vətən və xalq qarşısındakı 
misilsiz xidmətləri ilə bağlıdır. 

Bildirildi ki, ümumi sahəsi 1040 kvadratmetr olan mərkəzdə dünya şöhrətli siyasi 
xadim Heydər Əliyevə aid kitablar və sənədlər sərgilənir. Fotolarda ulu öndərin uşaqlıq, 
yeniyetməlik, tələbəlik, Dövlət Təhlükəsizlik Komitəsində işlədiyi dövr, hakimiyyətdə 
olduğu illərdə Sumqayıta səfərləri əks olunmuşdur. 

Mərkəzdə Prezident İlham Əliyevin Sumqayıta səfərləri ilə bağlı fotoguşə də 
yaradılmışdır. Burada konfrans zalı, inzibati hissə, rəsm və dizayn studiyası, elektron 
kitabxana, virtual sinif və kompyuter kursu otaqları fəaliyyət göstərir. Bütövlükdə 
mərkəz Heydər Əliyev irsinin dərindən öyrənilməsi və gənclərin intellektual 
səviyyələrinin yüksəldilməsində mühüm əhəmiyyətə malik olacaqdır. Heydər Əliyev 
Mərkəzi həm də şəhərin görünüşünə əlavə gözəllik verir. 

Prezident İlham Əliyev mərkəzdə yaradılmış şəraitdən razılığını bildirdi. 

SUMQAYITDA «GİLAN» TEKSTİL PARKI AÇILMIŞDIR 
 

Mayın 3-də Sumqayıtda "Gilan" Tekstil Parkının açılışı olmuşdur. Azərbaycan 
Prezidenti İlham Əliyev açılışda iştirak etmişdir. 

Müəssisə ilə tanışlıq zamanı dövlət başçısına məlumat verildi ki, 20 hektar 
ərazidə tikilən "Gilan" Tekstil Parka parça toxuma, boyama və tikiş fabriklərindən ibarət 
yüngül sənaye müəssisələri daxildir. Ümumi dəyəri 46 milyon manat olan Gilan Tekstil 
Parkının ərazisində üç fabrikin tikintisinə İqtisadi İnkişaf Nazirliyinin Sahibkarlığa 
Kömək Milli Fondu tərəfindən ümumilikdə 15 milyon manat güzəştli kredit vəsaiti 
ayrılmışdır. Parkın tikintisinə 2011-ci ildə başlanılmışdır. 

Qeyd edildi ki, ümumi sahəsi 7 min kvadratmetr olan parça toxuma fabriki üç 
əsas istehsal və köməkçi sexlərdən ibarətdir. Prezident İlham Əliyev fabriki işə saldı və 
istehsal prosesi ilə tanış oldu.Bildirildi ki, fabrik pambığı xammaldan hazır məhsula 
çevirmək üçün müasir tələblərə tam cavab verir. Avropa istehsalı olan dəzgahlarla 
təchiz olunan fabrik geniş çeşiddə və yüksək keyfiyyətli parça istehsalına imkan 
verəcəkdir. Fabrikdə 100 faiz pambıqdan və həmçinin pambıq - polyester qarışığından 
ibarət məhsullar istehsal edilir. Müəssisədə nəmliyin qorunub saxlanması xüsusi 
havalandırma sistemi ilə həyata keçirilir. Vurğulandı ki, toxuma prosesində ipliyin 
möhkəmliyini artırmaq üçün ona nişasta vurulur. İstehsal olunan parçaların tələbata və 
təyinatına uyğun olaraq boyanması məqsədi ilə kompleksin tərkibində ayrıca fabrik inşa 
edilmişdir. Azərbaycan Prezidenti boyama fabriki ilə tanış oldu. Dövlət başçısına 
texnoloji proses barədə məlumat verildi. Qeyd edildi ki, boyama prosesində 
Almaniyadan idxal olunan boyalardan istifadə edilir. Bu boyalar insan orqanizmi üçün 
zərərsizdir. Burada həmçinin parçaların yuyulması, ağardılması və qurudulması da 
həyata keçirilir. Bir sözlə, fabrikdə ən müasir texnologiyanın tətbiqi beynəlxalq 
standartlara cavab verən yüksək keyfiyyətli parça istehsalına imkan verir. Hazır 
məhsulların daxili tələbatı ödəməklə yanaşı, xarici ölkələrə ixracı da nəzərdə 
tutulmuşdur. Artıq İtaliya, Rusiya və Ukrayna ilə ilkin razılaşmalar əldə olunmuşdur. 
İstehsal olunan parçaların bir hissəsi parkın tərkibində inşa edilmiş modern tikiş 
fabrikində istehsala yönəldilmişdir. Dövlət başçısı laboratoriya ilə də tanış oldu. 
Diqqətə çatdırıldı ki, laboratoriyada həm yerli, həm də xaricdən alınan parçaların 
keyfiyyətinə nəzarət olunur. 

Fabrikdə yorğan istehsalı üçün ayrıca xətt yaradılmışdır. Bu xətt ayda 18 min 
yorğan istehsal etmək gücünə malikdir. Yüksək səviyyəli texnoloji avadanlıqlarla 
hazırlanan məhsulların keyfiyyətinə zəmanət verilir. Yataq dəsti istehsal xətti də tam 
avtomatlaşdırılmışdır. 

Prezident İlham Əliyev tikiş fabrikinə gəldi. Məlumat verildi ki, ümumi sahəsi 6 
min kvadratmetr olan tikiş fabriki ən son texnoloji avadanlıqla təchiz edilmişdir. 
Fabrikdə ayda şərti olaraq 50 min kişi, qadın və uşaq üst geyimləri, NATO 
standartlarına uyğun hərbi və xüsusi geyimlər istehsal olunur. 
Prezident İlham Əliyev müəssisənin işçiləri ilə görüşdü. Prezident İlham Əliyev fabrikin 
kollektivini salamlayaraq dedi:  

- Görürəm ki, müəssisədə iş şəraiti yaxşıdır. Müasir fabriklərdir. Burada da iş 
yerləri yaradılıbdır. Burada min nəfər işləyir. Çox gözəl işdir. Böyük investisiyalar 
qoyulubdur. Həm özəl sektor öz vəsaitini qoyub, həm dövlət kömək göstərib. 
Azərbaycanda belə gözəl müəssisələr yaradılır ki, vətəndaşlarımız işlə təmin 
olunsunlar. Əgər belə getsə, Sumqayıtda yaxın zamanlarda ümumiyyətlə, işsizlik 
olmayacaqdır.  

Fabrikin işçisi: Cənab Prezident, xoş gəlmisiniz! Sizi fabrikimizdə görmək bizim 
üçün böyük xoşbəxtlikdir. Bu gün ölkəmizin hər yerində yeni müəssisələr açılır. Eləcə 
də Sumqayıtda açılan bu müasir fabrik bizi çox sevindirdi. Bu şəraitə, göstərdiyiniz 
diqqət və qayğıya görə çox sağ olun. 

Müəssisənin digər işçisi: Cənab Prezident, biz Sizinlə fəxr edirik, qürur duyuruq. 
Siz xalqımız, dövlətimiz üçün çox böyük işlər görürsünüz. Ölkəmizdə gördüyünüz bütün 
işlərə, Sumqayıtın gözəlləşdirilməsinə görə Sizə minnətdarıq. 

Fabrikin daha bir işçisi: Cənab Prezident! Siz yorulmadan ölkəmiz üçün çox işlər 
görürsünüz, çox çalışırsınız. Biz Sizin səfərlərinizə, çıxışlarınıza baxarkən çox sevinirik. 
Çox fəxr edirik ki, bizim belə rəhbərimiz vardır. Sizə, ailənizə möhkəm cansağlığı, uzun 
ömür arzulayırıq. Biz Mehriban xanımı da çox sevirik, cənab Prezident! Bütün qadın 
kollektivimiz adından ona salamlarımızı çatdırırıq. 

Prezident İlham Əliyev: Sağ olun. Sumqayıt, doğrudan da, gözəlləşir, 
müasirləşir. Gözəl parklar salınır, binalar təmir olunur. İstirahət yerləri, bulvar salınır. 
Yəni, doğrudan da, müasir şəhərə çevrilir. Sumqayıt bir böyük sənaye mərkəzi kimi 
artıq inkişaf yolundadır. Burada həm ağır, həm yüngül sənaye, kimya sənayesi ənənəvi 
olaraq inkişaf edir. Belə gözəl müəssisələrin yaradılması ölkəmizin gücünü göstərir. 
Mən çox şadam ki, burada gözəl iş şəraiti vardır, maaş da yüksəkdir. Yəni, işləmək 
üçün bütün şərait vardır. Sizə yeni uğurlar arzulayıram.. 

Daha sonra müəssisə ilə tanışlığı davam etdirən dövlət başçısına məlumat 
verildi ki, parça toxuma, boyama və tikiş fabriklərinin kompleks formada yaradılması və 
ən müasir texnologiyaların tətbiq edilməsi yüksək keyfiyyətli trikotaj məhsullarının 
istehsalına, eyni zamanda, parça və trikotaj məhsullarının maya dəyərinin aşağı 
salınmasına şərait yaradır. Belə müasir kompleksin Qafqazda ilk dəfə Azərbaycanda 
inşa olunması respublikamızda gedən uğurlu sənayeləşmə siyasətinin göstəricisidir. 
Sənaye parkında işçilərin rahat çalışmaları üçün hər bir şərait mövcuddur. 

Prezident İlham Əliyev müəssisənin yeməkxanası ilə də tanış oldu.Vurğulandı ki, 
məhsul istehsalının həcminin və çeşidinin artırılması məqsədilə tekstil parkında iplik, 
toxuma və hörmə fabriklərinin tikintisinə başlanılmışdır. Bu müəssisələr işə düşdükdən 
sonra əlavə 2 min yeni iş yeri açılacaqdır. Ümumilikdə "Gilan" Tekstil Parkında 4 min 
nəfərin işlə təmin olunması nəzərdə tutulmuşdur. 

Sumqayıt şəhərinin sənaye potensialının inkişafına 83 milyon manat dövlət 
güzəştli kreditlərinin verildiyi dövlət başçısının diqqətinə çatdırıldı. 

Prezident İlham Əliyev Sumqayıtla yanaşı Mingəçevir şəhərinin də sənaye 
potensialının gücləndirilməsinin vacibliyindən danışdı. Qeyd olundu ki, artıq 
Mingəçevirdə də sənaye parkının yaradılması istiqamətində tədbirlərə başlanılmış və 
bununla əlaqədar müvafiq layihələr üzərində iş aparılır. 

Dövlət başçısı "Gilan" Tekstil Parkının sərgi zalında müəssisədə istehsal olunan 
məhsulların nümunələrinə baxdı. 
  
                                                              “Azərbaycan”. - 2013. - 4 may. - № 95. - S. 1-2. 

 

 

 

 

 

 

         
 
 
 
  



                     

 

41 
 

Azərbaycan Respublikasının Nazirlər Kabineti qərar 
  

№ 68                    Bakı şəhəri, 19 aprel 2013-cü il 

  

"Sumqayıt Kimya Sənaye Parkı" Məhdud Məsuliyyətli Cəmiyyətinin nəzdində 
Peşə Tədris Mərkəzinin yaradılması haqqında 

  

Azərbaycan Respublikası Prezidentinin 2007-ci il 3 iyul tarixli 2282 nömrəli sərəncamı 
ilə təsdiq edilmiş "Azərbaycan Respublikasında texniki-peşə təhsilinin inkişafı üzrə 
Dövlət Proqramı (2007-2012-ci illər)"nın həyata keçirilməsi üzrə Tədbirlər Planının 5.4-
cü bəndinə əsasən, Azərbaycan Respublikası İqtisadi İnkişaf Nazirliyinin və 
Azərbaycan Respublikası Təhsil Nazirliyinin təkliflərini nəzərə alaraq Azərbaycan 
Respublikasının Nazirlər Kabineti qərara alir: 

1. "Sumqayıt Kimya Sənaye Parkı" Məhdud Məsuliyyətli Cəmiyyətinin nəzdində 
sənaye ixtisasları üzrə ixtisaslı kadrların hazırlanmasını təmin edən müasir tipli Peşə 
Tədris Mərkəzi yaradılsın. 

2. Azərbaycan Respublikasının İqtisadi İnkişaf Nazirliyi Azərbaycan 
Respublikasının Təhsil Nazirliyi ilə birlikdə Peşə Tədris Mərkəzinin fəaliyyətinin təmin 
edilməsinə dair tədbirlər planını 15 gün müddətində hazırlayıb təsdiq edilməsi üçün 
Azərbaycan Respublikasının Nazirlər Kabinetinə təqdim etsin. 

  

Artur Rasi-Zadə 

Azərbaycan Respublikasının Baş naziri 

SUMQAYITIN MEMARLIQ ABİDƏLƏRİ 
  
   Kol-kos basmış səhralıqda tozu dumana çevirən külək bir qızın harayını ətrafa 

yayır: “Sum, qayıt!”. İllər, qərinələr ötür. Əfsanəvi gözəlin sevgi harayı bu torpağa əzəli 
və əbədi bir ad verir: Sumqayıt! 

   Sumqayıtda yerləşən qədim tunc dövrünün yadigarı - nekropol bu yerlərdə 
həqiqətən də qədim insanların məskən saldığını sübut edir və ölkə əhəmiyyətli arxeoloji 
abidə hesab olunur. Min illər boyunca insanları qoynuna alıb coşqun Xəzərin səsi ilə 
layla çalan Corat Sumqayıtın memarlıq nümunələri siyahısında birincilər sırasındadır. 
Bu sözün tarixi mənbələrdə etimoloji baxımdan bir neçə mənası mövcuddur. Bəzi 
mənbələrdə Coratın “cürət” sözündən yarandığını, burada yerləşən qalanın “Cürət 
qalası” kimi tarixə düşdüyü ehtimal edilir. Bu qalanın Simu və yaxud Simurq qəhrəman 
tərəfindən mühafizə olunması haqqında rəvayətlər də çoxdur. 

   Tarixi mənbələr Coratda yeddi karvansaranın mövcud olduğunu göstərir: Hacı 
Əmrulla bəy, Hacı Güləhməd, Hacı Hümbət, Kərbəlayı Baladayı, Hacı Zair, Sahibcan və 
Hacı Kiçikbəy karvansaraları. Məşhur fransız yazıçısı Aleksandr Düma 1858-ci ildə 
Qafqaza səyahət edərkən, özünün yol qeydlərində bu sətirləri yazmışdır: “Dənizdən iki 
km aralıda azərbaycanlıların çadır düşərgəsi yerləşirdi. Düşərgə artıq xarabazarlığa 
çevrilmiş karvansaranın yanında, düzənliyin ortasında salınmışdı. İlk olaraq karvansara 
haqqında məlumat toplamağa çalışdıq. Məlum oldu ki, bu karvansaranı Şah Abbas 
tikdirib...” Yazıçının yol qeydləri əsasında tərtib olunmuş “Qafqaza səyahət” kitabında 
karvansaranın xarabalıqları yanında su ovdanının da varlığı diqqətdən yayınmır. Xanım 
Əlabbasqızının müəllifi olduğu “Corat. Tarixin bir parçası” kitabında da bu fikrə rast 
gəlinir: “Şah Abbas su ovdanları da tikdiribmiş. Bu gün onlardan biri “Superfosfat” 
zavodunun arxasında qalmaqdadır...” 

   Coratda inşa edilmiş dörd məsciddən ikisi bu günümüzə gəlib çıxmış, digər ikisi 
1937-ci ildə dağıdılmışdır. Sakinlər arasında qadın məscidi kimi tanınan məscidlərdən 
biri Hacı Kiçikbəyin adı ilə bağlıdır. Bu və Hacı Hümbət məscidi kimi tanınan ibadət evi 
30-cu illərin “qurbanı”na çevrilmişdir. Cümə və Gülxatın məscidlərinin özünəməxsus 
memarlığı var. X əsrdə Hacı Əli adlı bir şəxs tərəfindən inşa olunan Cümə məscidi 
2004-cü ildə əsaslı təmir olunduqdan sonra bu gün Coratın gözəl memarlıq nümunəsi 
kimi göz oxşayır. 

   Qəsəbədə yerləşən Hacı Məcid hamamı isə XVI əsrin memarlıq nümunəsidir. 
Kükürdlü suyu ilə məşhur olan hamam hazırda yeraltı abidə kimi qorunub saxlanılır. 
Corat sakini Hacı Əmrulla bəyin sifarişi ilə tikilən ikinci hamamın tarixi isə XVII əsrdən 
hesablanır. Günbəzşəkilli olan bu hamam da dövlət tərəfindən mühafizə edilir. 

   Hacı Zeynalabdin Tağıyevin maliyyəsi və şəxsi təşəbbüsü ilə 1903-cü ildən 
tikintisinə başlanan Şollar su kəmərinin bir hissəsi bir zamanlar Nasoslu - indiki Tağıyev 
qəsəbəsindən keçib. Üzərində 1916-cı il tarixi göstərilən, Şərq memarlığının təcəssümü 
olan su qurğusu da tarixi abidə kimi mühafizə olunmaqdadır. 

   Sumqayıtdakı dənizkənarı parka şəhər Xalq Deputatları Soveti İcraiyyə 
Komitəsinin qərarı ilə 1978-ci ildə böyük Azərbaycan şairi və filosofu İmadəddin 
Nəsiminin adı verilmişdir. Həmin ildə parkda ucaldılan, V.Nəzirov və A.Quliyevin müəllifi 
olduğu “Göyərçin” abidəsi Sumqayıtın simvoluna çevrilmişdir. 

   Sumqayıtın memarlıq abidələri arasında N.Nərimanov adına mədəniyyət evi 
(1954), S.Vurğun adına mədəniyyət sarayı diqqəti cəlb edir. Sumqayıtda bir çox 
görkəmli şəxsiyyətlərin xatirəsi əbədiləşdirilib. C.Cabbarlının, M.Müşfiqin, 
C.Məmmədquluzadənin büstləri, S.Vurğun, C.Cabbarlının qorelyefləri şəhərə əlavə 
gözəllik qatır. 

   Gənclik, gözəllik timsalı Sumqayıtın həm də qəhrəmanlıq, şücaət rəmzi 
olduğunu buradakı abidələr də nümayiş etdirir. Böyük Vətən müharibəsində həlak 
olanların əziz xatirəsinə həsr olunmuş monument, bu savaşda Sumqayıtın itirdiyi igid 

oğulların ruhuna ehtiramının carçısı, vətənpərvərlik nişanəsidir. 20 Yanvar şəhidlərinin 
şərəfinə ucaldılmış monumentə, Qarabağ işğalının acı nəticələrini yaşadan “Ulduzlar” 
abidəsinə, Tağıyev qəsəbəsində 32 şəhidə həsr olunmuş abidə-kompleksə tamaşa 
edərkən Azərbaycanın qəhrəmanlıq dastanını vərəqləmiş oluruq. Torpaqlarımızın 
azadlığı uğrunda şəhid olmuş Zülfü Hacıyevin, Mətləb Quliyevin büstləri bu dastanın 
unudulmaz səhifələridir. 

   Tağıyev qəsəbəsindəki “Kitabi-Dədə Qorqud” dastanının 1300 illiyinə həsr 
olunmuş abidə, dahi mütəfəkkir Nizaminin, ulu Nəsiminin abidələri isə Azərbaycanın 
ədəbiyyat tarixini mərhələ-mərhələ əks etdirir. Ölməz Üzeyir bəyin adını daşıyan küçədə 
yaşıllıqlar arasında onun abidə-kompleksi böyük bəstəkarın 125 illiyinə sumqayıtlıların 
töhfəsidir. 

   Dahi şəxsiyyət, ümummilli lider Heydər Əliyevin Sumqayıta verdiyi ictimai-siyasi 
qiyməti, dəyəri heç vaxt unutmayan şəhər sakinləri onun xatirəsini daim əziz tuturlar. 
Tağıyev qəsəbəsində gözoxşayan Heydər bulağı, şəhərin 3-cü mikrorayonunda əzəməti 
ilə seçilən Heydər Əliyevin abidəsi buna əyani sübutdur. 

   
  
                                                
                                                            Sənurə Lazımova, 
                                                            Sumqayıtın Tarixi Muzeyinin elmi katibi 
  
                                                           “Mədəniyyət”.- 2013.- 17 may.- S. 12. 

ПРЕЗИДЕНТ ЛАТВИИ АНДРИС БЕРЗИНЬШ ПОБЫВАЛ  В  СУМГАЙЫТСКОМ 

ТЕХНОЛОГИЧЕСКОМ ПАРКЕ 

25 апреля Президент Латвийской Республики Андрис Берзиньш в рамках 
официального визита в Азербайджан побывал в Сумгайытском технологическом 
парке (СТП). Президент Латвии Андрис Берзиньш был проинформирован о том, что 
в состоящем из 17 заводов СТП производится разнообразная продукция, в том 
числе кабели, трансформаторы, высоковольтное оборудование, гидротурбины, 
водяные насосы, электродвигатели, трубы, технические газы. Во время знакомства с 
заводом по производству электрооборудования до внимания Президента Латвии 
было доведено, что это одно из самых крупных и современных предприятий в 
составе СТП. В настоящее время на заводе производятся 0,4-киловольтные 
электрические шкафы разного размера, шкафы для счетчиков типа смарт-карт, 6—
10-киловольтное оборудование. На ближайшее время запланировано производство 
35—110-киловольтного оборудования и измерительных трансформаторов. Глава 
Латвийского государства совершил на автобусе прогулку по территории завода. Во 
время знакомства с деятельностью кабельного завода Президент Андрис Берзиньш 
был проинформирован о том, что здесь производятся силовые кабели с 
полимерным покрытием, рассчитанные на напряжение от 400 вольт до 110 
киловольт. Особенность завода производственной мощностью 20 тысяч тонн в год 
заключается в том, что на предприятии также производятся подводные кабели с 
алюминиевой, железной и свинцовой оплеткой. До конца этого года будет введена в 
строй вторая очередь завода. Тем самым на Южном Кавказе только здесь можно 
будет производить силовые кабели, рассчитанные на напряжение до 500 киловольт.        
Затем высокий гость ознакомился с заводом по производству полимерной 
продукции. Отмечалось, что завод способен производить в сутки 396 тонн 
полиэтиленовых труб. На установленных здесь новых линиях можно производить 
трубы диаметром от 16 до 800 миллиметров. Продукция завода отвечает 
современным требованиям. Наряду с устойчивостью к высокому давлению, 
полиэтиленовые трубы не подвергаются коррозии и имеют 50-летнюю гарантию. 
Каждая из установленных здесь линий способна обработать в час 1300 килограммов 
полиэтиленовых труб. На заводе также производятся дренажные трубы диаметром 
от 50 до 250 миллиметров, а также полипропиленовые трубы, предназначенные для 
прокладки линий отопительной системы. Вся выпускаемая заводом продукция 
отвечает самым современным требованиям и высоким стандартам качества. В ходе 
знакомства с заводом горячей оцинковки высокий гость был проинформирован о 
том, что производительность предприятия составляет 40 тысяч тонн в год. Здесь 
имеются все условия для оцинковки стальных изделий длиной до 15 метров.       
Применяемые на заводе технологии обеспечивают высокоэффективный и 
экологически чистый производственный процесс. Во время знакомства с заводом 
тяжелого машиностроения до внимания Президента Латвии было доведено, что 
здесь изготавливаются опоры линий электропередачи напряжением 10, 110, 220 и 
330 киловольт. На предприятии также будет осуществляться ремонт энергетического 
оборудования. Отмечалось, что производственная мощность завода составляет 50 
тысяч тонн в год. На Южном Кавказе завод такой мощности имеется только в 
Азербайджане. В будущем предусмотрено расширить деятельность предприятия. 
Завод также планирует поставлять свою продукцию на внешние рынки. 

В СУМГАЙЫТЕ ОТКРЫЛСЯ ЦЕНТР ГЕЙДАРА АЛИЕВА 

3 мая в рамках поездки в Сумгайыт Президент Азербайджанской Республики Ильхам 
Алиев принял участие в открытии Центра Гейдара Алиева. 

Вначале глава государства ознакомился с условиями, созданными в парке 
Гейдара Алиева, где расположен Центр. 
На входе в парк создан фотоуголок, отражающий различные периоды жизни и 
деятельности великого лидера. 

Президент Ильхам Алиев был проинформирован о том, что этот парк 
является одним из самых любимых и посещаемых горожанами мест отдыха. Здесь 
созданы все условия для содержательного проведения жителями и гостями города 
своего досуга. Для малышей сооружены специальные аттракционы. Комплексная 
реконструкция, благоустройство и озеленительная работа превратили этот парк в 
один из самых красивых уголков Сумгайыта. 

Президент Ильхам Алиев разрезал ленту в знак открытия построенного в 
парке Центра Гейдара Алиева. 

Было отмечено, что открытие Центра в первую очередь демонстрирует 
высокое уважение сумгайытцев к памяти гениального руководителя. Новый Центр 
также играет важную роль в изучении и пропаганде богатого и многогранного 
наследия великого лидера. Экспонаты Центра еще раз доказывают, что вступление 
Азербайджана из застоя в период развития и нынешнее всестороннее развитие 
страны, повышение ее международного авторитета связаны именно с неоценимыми 
заслугами общенационального лидера Гейдара Алиева перед Родиной и народом. 
В Центре общей площадью 1040 квадратных метров выставлены книги и документы 
о всемирно известном политическом деятеле. На фотоснимках запечатлены 
детские, юношеские и студенческие годы великого лидера, период его работы в 
Комитете государственной безопасности, поездки в Сумгайыт в годы руководства 
республикой. Создан также фотоуголок, посвященный поездкам Президента 
Ильхама Алиева в Сумгайыт. 

В Центре функционируют конференц-зал, административная часть, 
художественная и дизайнерская студии, электронная библиотека, виртуальный 
класс и компьютерные курсы. Центр будет иметь важное значение в глубоком 
изучении наследия Гейдара Алиева и повышении интеллектуального уровня 
молодежи. Кроме того, здание Центра Гейдара Алиева придает городу 
дополнительную красоту. 
Президент Ильхам Алиев выразил удовлетворение созданными в Центре 
условиями. 

                                              
                                                 “Бакинский рабочий”. - 2013. - 4 мая. - № 80. - C. 1. 

ЗНАКОМСТВО С СУМГАЙЫТСКОЙ ДЖУМА МЕЧЕТЬЮ    ПОСЛЕ 
КАПИТАЛЬНОГО РЕМОНТА 

3 мая Президент Азербайджана Ильхам Алиев ознакомился 
с сумгайытской Джума мечетью после капитального ремонта. Глава государства 
посмотрел фотографии, отражающие состояние Джума мечети до реконструкции. 
Президент Ильхам Алиев был проинформирован о том, что фундамент мечети был 
заложен в 1989 году. Территория мечети, которая была открыта в 2003 году, 
составляет 4,5 гектара. Здесь одновременно могут совершать богослужение 500 
человек. В июле 2011 года Президент Ильхам Алиев побывал в этой мечети. По 
поручению главы государства мечеть была капитально отремонтирована. Здесь 
построен минарет высотой 34 метра. Реконструирован алтарь мечети, на 
внутренней части купола выгравированы аяты из священного Корана, капитально 
отремонтирован пол. Также полностью обновлены системы отопления и 
энергоснабжения мечети, ее стены облицованы камнем, реконструирована ограда. 
Президент Азербайджана побеседовал с ахундом мечети. Приветствуя главу 
государства, ахунд Рауф Сардаров сказал: — Господин Президент, добро 
пожаловать в наш город! Нас очень радует, воодушевляет то, что мы во второй раз 
видим Вас в Джума мечети нашего города. Два года назад Вы ознакомились с этой 
мечетью, дали поручение о подготовке проекта и проведении реставрационных 
работ. Слава Аллаху, сегодня капитально отреставрированная мечеть с новым 
минаретом передается распоряжение верующих. Это нас очень радует. Это знак 
Вашего внимания к нашей религии, заботы о ней. Мы благодарны Вам. Господин 
Президент! Ваш сегодняшний приезд сюда стал для нас праздником во многих 
смыслах. Прежде всего, в наш город, в нашу мечеть приехал руководитель страны. 
Это праздник для нас. Сегодня также состоится открытие нашей мечети. Это второй 
праздник. Третий праздник связан с названием нашей мечети. Она называется 
Джума мечеть. Вы приехали сюда в прекрасный день, в пятницу. В пятницу сотни 
тысяч людей собираются и совершают молитву. Пятница — это день, когда на 
землю снисходит благодать Аллаха. Кроме того, господин Президент, сегодня день 
рождения дочери последнего пророка, основателя исламской 
религии, хазрати Расулуллаха — Фатимеи-Захры. Это прекрасный 
день. Ахунд Рауф Сардаров поблагодарил Президента Ильхама Алиева за 
организацию Хаджа паломников из Сумгайыта. Выражая признательность 
Президенту Ильхаму Алиеву и за продолжение начатой великим лидером Гейдаром 
Алиевым большой работы по сохранению религиозно-духовных ценностей, 
строительству и реставрации мечетей и святилищ в Азербайджане, он сказал: — Мы 
благодарим Вас за все это, да упокоит Всевышний душу великого лидера. Да хранит 
Вас Аллах. Да ниспошлет Аллах счастья Вам и Вашей семье. Пусть это спокойствие 
и благополучие всегда царят  в нашей стране. Господин Президент, да хранит Вас 
Аллах. Главе государства был подарен священный Коран. Президент Ильхам Алиев: 
Большое спасибо. Это действительно знаменательный день. Я приезжал два года 
назад. Мы вместе ознакомились с ходом строительных работ. А теперь мечеть 
отстроена на самом высоком уровне. У нее красивый внешний вид и внутреннее 
оформление. Фактически, она отстроена заново. Построен минарет. Имеются все 
необходимые условия — отопление, кондиционеры, большой двор. То есть здесь 
есть все возможности для богослужения. Эта мечеть является произведением 
искусства, архитектуры. Так и должно быть. У нас около двух тысяч мечетей. 
Большая их часть построена в годы независимости. А сейчас мы занимаемся 
реставрацией мечетей, оставшихся нам в наследство с прошлых времен. Скоро мы 
будем отмечать открытие самой древней мечети в Азербайджане —
 шамахинской Джума мечети. Эта мечеть была построена в 743 году. Сейчас 

завершается ее реконструкция. Там были переносы, дороги были расширены. Мы 
неоднократно говорили о реставрации наших религиозных и исторических 
памятников в Баку. МечетьТезепир, мечеть Бибиэйбат, мечеть Аждарбека. В 
Бинагади построена самая большая мечеть в нашей стране. Это есть отношение к 
нашей священной религии. В то же время сейчас Азербайджан занимает очень 
видное место в исламском мире. По линии Организации Исламского сотрудничества 
проводятся представительные мероприятия. Азербайджан — это страна, 
пользующаяся очень большим уважением в мусульманском мире. Мы делаем все 
возможное для усиления исламской солидарности не только в Азербайджане, но и в 
мусульманском мире. Строительство и реставрация таких прекрасных религиозных и 
исторических памятников будут продолжаться и впредь. 

                                                                       

                                                          “Бакинский рабочий”. - 2013.- 4 мая.- С.2. 

В СУМГАЙЫТЕ ОТКРЫЛСЯ ТЕКСТИЛЬНЫЙ ПАРК GİLAN 

3 мая в Сумгайыте состоялось открытие Текстильного парка Gilan. 
В церемонии открытия принял участие Президент Азербайджана Ильхам Алиев. 
В ходе знакомства с предприятием глава государства был проинформирован о том, 
что в Текстильный парк Gilan, построенный на территории площадью 20 гектаров, 
входят предприятия легкой промышленности — ткацкая, красильная и швейная 
фабрики. На строительство трех фабрик на территории Текстильного парка Gilan 
общей стоимостью 46 миллионов манатов Национальным фондом помощи 
предпринимательству Министерства экономического развития был выделен 
льготный кредит в размере 15 миллионов манатов. Строительство парка началось в 
2011 году. 

Было сообщено, что ткацкая фабрика общей площадью 7 тысяч квадратных 
метров состоит из трех основных производственных и вспомогательного цехов. 
Президент Ильхам Алиев ввел фабрику в действие и ознакомился с 
производственным процессом. 

Отмечалось, что фабрика полностью отвечает современным требованиям. 
Фабрика, оснащенная станками европейского производства, сможет производить 
широкий ассортимент высококачественных тканей. На предприятии производится 
чисто хлопчатобумажная продукция, а также продукция из смеси хлопка и 
полиэстера. Регулирование влажности на фабрике осуществляется посредством 
специальной вентиляционной системы. 
Президент Азербайджана ознакомился с красильной фабрикой. 

Глава государства был проинформирован о технологическом процессе. 
Отмечалось, что в процессе крашения используются импортируемые из Германии 
краски, которые безвредны для организма человека. Здесь также осуществляются 
мойка, отбеливание и сушка тканей. Применение на фабрике самых современных 
технологий позволяет производить высококачественные ткани, отвечающие 
международным стандартам. Наряду с удовлетворением внутреннего спроса, также 
предусмотрен экспорт готовой продукции в зарубежные страны. Уже достигнуты 
предварительные договоренности с Италией, Россией и Украиной. Часть 
выпускаемых тканей направляется в построенную в парке современную швейную 
фабрику. 

Глава государства также ознакомился с лабораторией. Было сообщено, что 
в лаборатории осуществляется контроль за качеством как местных, так и завозимых 
из-за рубежа тканей. 

На фабрике создана отдельная линия по производству одеял. Эта линия 
способна производить в месяц 18 тысяч одеял. Качество продукции, 
изготавливаемой на высокотехнологичном оборудовании, гарантируется. Также 
полностью автоматизирована линия по производству постельных комплектов. 
Президент Ильхам Алиев побывал на швейной фабрике. 

Было сообщено, что швейная фабрика общей площадью 6 тысяч 
квадратных метров оснащена новейшим технологическим оборудованием. На 
фабрике в месяц производится условно 50 тысяч комплектов мужской, женской и 
детской верхней одежды, военная и специальная одежда, соответствующая 
стандартам НАТО. 
Президент Ильхам Алиев встретился с работниками предприятия.Поприветствовав 
коллектив фабрики, Президент Ильхам Алиев сказал: 
— Вижу, что условия труда на предприятии хорошие. Это современные фабрики. 
Здесь также созданы рабочие места. Здесь трудится тысяча человек. Прекрасная 
работа. Вложены крупные инвестиции. И частный сектор вложил свои средства,  и 
государство помогло. В Азербайджане создаются такие прекрасные предприятия, 

чтобы наши граждане были обеспечены работой. Если так пойдет и дальше, то в 
ближайшее время в Сумгайыте вообще не будет безработицы. 
              Работница фабрики: — Господин Президент, добро пожаловать! Для нас 
большое счастье видеть Вас на нашей фабрике. Сегодня повсюду в нашей стране 
открываются новые предприятия. Открытие в Сумгайыте этой современной фабрики 
нас очень обрадовало. Большое спасибо за эти условия, за  внимание и заботу. 

Другая работница предприятия: — Господин Президент, мы гордимся Вами. 
Вы делаете очень многое для нашего народа и государства. Благодарим Вас за все, 
что Вы делаете в нашей стране, за благоустройство Сумгайыта. 

Еще одна работница фабрики: — Господин Президент! Вы неустанно 
трудитесь, многое делаете для нашей страны. Мы очень радуемся, наблюдая за 
Вашими поездками и выступлениями. Очень гордимся тем, что у нас такой 
руководитель. Желаем Вам и Вашей семье крепкого здоровья и долгих лет жизни. 
Господин Президент, мы очень любим и Мехрибан ханум. От имени всего нашего 
женского коллектива передаем ей наши приветствия. 

Президент Ильхам Алиев: — Спасибо. Сумгайыт действительно хорошеет и 
модернизируется. Создаются красивые парки, ремонтируются здания. Строятся 
общественные места, создается бульвар. То есть он  действительно становится 
современным городом. Как крупный промышленный центр Сумгайыт уже находится 
на пути развития. Здесь традиционно развиваются как тяжелая, так и легкая 
промышленность, химическая промышленность. Создание таких прекрасных 
предприятий демонстрирует силу нашей страны. 

Я очень рад, что здесь есть прекрасные условия работы и зарплата 
высокая. То есть имеются все условия для работы. Желаю вам новых успехов 
Затем была сделана фотография на память. 

Глава государства, продолживший знакомство с предприятием, был 
проинформирован о том, что создание в форме комплекса ткацкой, красильной и 
швейной фабрик и применение самых современных технологий позволяет 
производить высококачественную трикотажную продукцию, а также снизить  
себестоимость тканей и трикотажа. Строительство в Азербайджане первого на 
Кавказе такого современного комплекса является показателем проводимой в 
республике успешной политики индустриализации. В промышленном парке есть все 
условия для нормального труда работников. 

Президент Ильхам Алиев также ознакомился со столовой предприятия. 
Было подчеркнуто, что в целях увеличения объема производства и ассортимента 
продукции в Текстильном парке начато строительство прядильной и вязальной 
фабрик.  После того, как эти предприятия будут введены в строй, откроется 
дополнительно 2 тысячи новых рабочих мест. В целом, в Текстильном парке Gilan 
планируется обеспечить работой 4 тысячи человек. 
До внимания главы государства было доведено, что на развитие промышленного 
потенциала города Сумгайыт были выделены льготные кредиты в размере 83 
миллионов манатов. 

Президент Ильхам Алиев подчеркнул важность усиления, наряду с 
Сумгайытом, промышленного потенциала города Мингячевир. Отмечалось, что уже 
и в Мингячевире начаты меры по созданию промышленного парка, в связи с чем 
ведется работа над соответствующими проектами. 

В выставочном зале Текстильного парка Gilan глава государства посмотрел 
образцы производимой на предприятии продукции. 

